
KONDIMA EBONGI BE

 Tata na biso na Likoló, yango nde mokano na biso na
mpokwa oyo. Tosangani elongo bobele mpo na kondima,

kondima kaka Nkolo Yesu. Ezali na bamosusu awa, na mpokwa
oyo, baoyo bazali na bokono mpe mpasi, mpe tobúlisi liyangani
na—na—na biso ya mpokwa oyo mpo na lobiko ya babéli ná
baoyo bazali nampasi na nzoto. Sikawa, ndengemoyembi autaki
koyemba loyembo kitoko oyo, Na Nsima Yesu Ayaki, tika ete
Ókóta na mosala mpo na biso na mpokwa oyo, Nkolo, mpe
bikisa bato nyonso oyo bazali na mpasi, mpe moto na bolemu
moko te átíkala katikati na biso na mpokwa oyo. Sálá yango,
Nkolo, mpe sungá biso, wana tozali kotálela Liloba sikawa mpo
ékuta kondima oyo ekoki mpo na ngonga oyo. Tosengi yango na
Nkombo na Yesu. Amen.
2 (Ezali ya nani?) Tala-tala ya miso ezali awa, oyo moto moko
abungisi, bamoni yango na kati ya ndako-a-nzambe. Soki moto
moko…soki ezali ya yo, ee, ezali awa likoló na etumbelo, likoló
na eteyelo.
3 Sikawa, nayebi ete bato mingi basalaka, mpe bakosengela
kozonga na ndako na ntango malamu, na boye nakoloba ntango
molai mpenza te; na nsima tokosala molongo ya mabondeli mpo
na kobondela mpo na babeli. Yango ekopesa ngai libakumalamu
ya—ya kotala makambo mosusu ya lombangu, oyo ezalaki na
biró, nauti kotala makambo mosusu kaka sikawa liboso nákota,
mpe nsima ya nzanga ya lelo, mosusu kati na yango, na ntembe
te, ezali mpenza, mpenza mpasi mpe matata. Nazalaki mpe
kosolola na bato na telefone mpe kobóndela mpo na babéli.
Komona loboko ya Nkolo na biso kobikisa babeli ná bato ya
mpasi, Ye azali mpenza malamu mingi!
4 Sikawa, tosalaka mingi mpenza te mayangani oyo ya
kobondela mpo na babeli, mpo na momesano, biso…Molimo
Mosanto ayáka wana soki ezali likambo ya kosala nokinoki,
mpe asósolaka yango mbala moko, amonisaka yango mpe
alobaka makambo na ntina na yango. Bongo oyo etikalaka,
boye, biso…ntango mosusu ezalaka na yango likambo ya mpasi
mpenza te, boye totikaka yango kaka pembeni. Mpe nakanisaki,
lokola tokozala awa mbala mibale lelo, ete tosengelaki kobúlisa
liyangani moko mpo na kobondela mpo na babeli. Nandimaka
lobiko ya babeli. Nandimaka ete ezali motindo ya Biblia. Tokoki
koteya yango te, kozanga…litondi ya Nsango-malamu, zángá
kokótisa likambo yango.
5 Sikawa, ekoki kosalema…Nayebi naino te, nabengi naino
na ndako te na mpokwa oyo, ekoki kosalema ete mokolo ya
Lomingo oyo ekoya, náleka lisusu awa. Mpe soki bo—soki boyoki

liyebisi moko te na biso na mpóso oyo, soki Billy ayebisi bino te,
akoyeba yango pene na nsuka ya mpóso oyo, soki boyoki yango
te, na bongo tokozala lisusu awa mokolo ya Lomingo oyo ekoya;
na bongo bokozua mokolo ya Féti ya Mosala, bomoni, mpo na
kopema, na bongo…to mpo na kozonga epai na bino. Bomoni?
Na bongo tokomeka, soki Nkolo alingi. Sikawa, ee, soki boyoki
eloko moko te…Nakanisi Billy akotindela bino mokanda, to
akoyebisa bino yango na mayangani, na lolenge moko boye,
na bongo, soki abengi bino te, na bongo ekolakisa ete nakoya
lisusu mokolo ya—ya Lomingo oyo ezali koya. Ndeko Neville,
soki ondimi, mpo na moko na mayangani? [Frère Neville asololi
ná Ndeko Branham.—Mok.] Oh, ezali malamu mingi.
6 Soki moto moko alingi koyeba, mwana ya Ndeko Collins oyo
awa, na ntango ya Bilembo Nsambo, minganga bayebisáká
mwana yango, ná fievre ya rhumatisme articulaire, ete
asengelaki kolála na mokongo na ye mpe komela na nzela
na tíbe moko; ete—ete eusaki bongo. Mpe tata ná mama na
ye bamemaki ye longwa na ndako na bango mpe batiaki ye
na biró, mpe nabondelaki mpo na ye. Nkolo abikisaki ye na
mobimba, azongaki na eteyelo; mpe bayángeli ya eteyelo yango
babengisaki bango mpo na yango. Na bongo babengisaki ba-
spécialist oyo bazalaki kosalisa ye, mpe mwasi yango akokaki
kondima te…Akokaki kondima likambo ya ndenge wana te,
mpe bamemaki mwana yango kuna mpo básala ba-examen, mpe
azalaki mpenza malamu be ná nzoto kolongónu. Na nsima, Yesu
ayaki, nguya ya momeki-bato ebukanaki, na ntango yango!
7 Boyebi, likambo ya kokamwa, nalingaki kosenga ete moto
moko áyemba loyembo yango na mpokwa oyo. Mpe wana
nazalaki kosala mosala kuna na biró, tala moto moko ayei
koyemba yango awa:NaNsima Yesu Ayaki. Soki bá—báyembaka
yango te, nalingaki kosenga ete moto moko áyemba yango liboso
ná—názua maloba na mpokwa oyo. Boye, A—Atambwisaka
makambo nyonso malamu.
8 Sikawa, mingi kati na bino bakozela kino lobi na ntongo,
baoyo bazali na nzela molayi ya kokumba, mpe na—nasepelaka
mpenza na—namakasi wana. Bamosusu kati na bino bokokumba
motuka na butu oyo mpo na kozonga epai na bino mpo bosengeli
kokende na mosala na ntongo-ntongo, na—nayebi ete ezali
mpasi. Na bongo, ntango nakanisaka yango mpe namonaka
ete…
9 Ngai mpe namitungisaka mingi, boyebi; nakómaka mawa-
mawa. Nakómaka na esika oyo na…Oyo esalaka ngai, ezali ete
namitungisaka mingi ntango mosala elekelaka ngai, mpe Satana
ayáka koloba na ngai: “Ee, moto moko te akipaka yo. Ozalaka
mpenza na moninga moko te na mokili, omoni.” Na bongo…
10 Bóbosana te, bakátá ngai mángwelé te ya lisénginya.
Bomoni, nasengeli kolónga yango. Na bongo soki natali na nsima

mpe namoni eloko ya boye, nazongiselaka ye yango na elongi
mpenza mpe natunaka ye, “Bongo olobi nini na oyo wana?”
Esungaka ngai mpo na kolónga. “Bongo oyo wana?”

11 Lokola moninga na ngai moko, oyo azali awa na—na
liyangani oyo, li—li—likita moko ezalaki, li—likita moko boye,
oyo bandimaka te lobiko na nzoto uta na Nzambe, bayaki epai ya
elenge mobali oyo, kala mingi te, mpe balobaki na ye: “Likambo
wana oyo bazali koteya kuna, na ntina na lobiko na nzoto kouta
na Nzambe, ezali na yango eloko te.”

12 Mpe moto yango afandaka na Kentucky, pembeni mpenza
na mobange mama moko oyo, ntango tozalaki na Acton
Campgrounds, azalaki kobunda na liwa ya cancer. Mpe ndeko
na ye ya mwasi ayaki na liyangani na butu wana, azalaki na
muswále moko na sakósi na ye oyo ayaki na yango, mpe Molimo
Mosanto atángaki nkombo ya mwasi yango kuna na nsima (mpe
natikalá kokende namboka yango te liboso) mpe ayebisaki ye ete
“azalaki na muswále moko na sakósi na ye, oyo azalaki na yango
wana, autaki na yango na ndako, mpe ndeko na ye ya mwasi
oyo afandaka likoló na ngomba moko kuna, azalaki kobunda na
liwa ya cancer na libumu. Minganga bakokaki lisusu kosalisa
ye te.” Mpe nalobaki, “Kende kotia muswále yango likoló ya
mwasi yango,mpamba te YANGOELOBINKOLO: ‘akokufa te.’”
Mpe na butu yango nde bazalani bakanisaki ete bato ya Armée
du Salut bayaki kuna, ntango Ndeko Ben akómaki kuna, mpe
atiáki…Mpe—mpe nsima na yango madame yango abikaki na
mobimba be mpenza na lolenge ete akómaki kosala misala na ye
moko ná misala ya mozalani.

13 Bongo lokola elenge mobali oyo ayebaki yango, alobaki:
“Boye, límbola likambo ya mwasi yango!” Ekátaki likambo
yango. “Límbola yango; oyebi ete azalaki na canser. Azalaki
awa na Louisville mpe minganga oyo bazalaki kopasola ye, na
mbala moko, babalukaki mpo na koloba: ‘Bótonga ye, bózongisa
nyonso. Tokokoka kosala eloko moko te.’ Kasi sikoyo akómi
mpenza malamu be, ná nzoto kolongonu.” Alobaki, “Límbola
yango.” Yango ekataki likambo. Bomoni?

14 Boyebi, na Biblia elobi ete: “Bakokaki koloba eloko moko te
ya mabe, mpo moto oyo likamwisi eutaki kosalema epai na ye
azalaki wana, katikati na bango.” Na esika wana nde biso…
Eyokisaka Satana nsóni, boye te? Moto oyo likamwisi eutaki
kosalema epai na ye azalaki wana.

15 Nzambe asekwisaka nde bakufi? Tala moto moko azali awa,
mpenza awa, asekwi longwa na bakufi. Nzambe abikisaka nde
babeli? Oh la la, maboko ekokaki kotómbwama bisika nyonso.
Nzambe abikisaka babeli. Mpe toyebi ete Ye azali NAZALI
MONENE—monene, ezali te “Nazalaki” to “Nakozala” monene;
NAZALI. Ya solo. NAZALI, elingi koloba “bozàli oyo ezalaka

seko, bisika nyonso, na ntango nyonso”; motindo moko lobi, lelo,
mpe libela.
16 Sikawa, mpo na kowela ntango, tózua sikawa Biblia oyo
epambwami. Nalingi kotánga e—eteni moko oyo—oyo ezaláká
“kotungisa ngai mingi” ntango nazalaki kotánga yango. Mpe
nalingi kosala molongo ya mabondeli na mpokwa oyo, mpe
kobondela mpo na moto nyonso oyo alingi ete tóbondela mpo na
ye.
17 Sikoyo tokozua Málako, Santu Málako, mokapo ya 11 ya
Santu Málako. Tokobanda kotánga pene na molongo ya—ya 22
ya mokapo 11 ya Santu Málako. Mingi kati na bino bayebi
Likomi oyo, Eyebani mingi. Ezalaki Likomi yango nde nazalaki
kokanisa, Ndeko Russell, ntango ba…ntango Asololaki na ngai
mpe Alobaki na ntina na bisende wana. Mpe bango…yango
mpenza nde Likomi oyo nazalaki kokanisa. Etungisaka ngai
ntango nyonso. Alobaki, “Soki yo olobi”; ezali te “Soki Ngai
nalobi”. “Soki yo olobi!”
18 Sikawa, tótánga.

…Yesu nde ajongisi liloba na bango ete, Bójala na
kondima na Nzambe.
Najali koloba na bino solo ete soko moto nani akoloba

na ngomba oyo ete, Longwa, bwákama kati nambu; mpe
akotia ntembe na motema na ye te, kasi akondima ete
yango ejali ye koloba ekobima boye; ekosalema mpo na
ye.
Bongo najali koloba na bino solo ete biloko yonso bijali

bino kolomba, wana ejali bino kobóndela, bondima ete
bosili kojua yango mpe ikojala na bino.
Ejali bino kotema kobondela, soko bozali na moto

mosusu likambo, bolimbisa yango: ete Tata na bino…
ete Tata na bino oyo na likoló alimbisa bino bikweli na
bino.
Nde soko bino bokolimbisa te, Tata na bino oyo na

likoló akolimbisa bino bikweli na bino te.
19 Boye, sikawa, kondima etongami likoló na bolimbisi. Na
bongo, ndenge tolobaki na ntongo ya lelo, tozoluka kotia
lingomba na esika oyo tokoki mpenza komona ntango ya
bantoma kosala katikati na biso, yango nde oyo biso nyonso
tozali na yango nzala. Mpe ezali kaka awa na ekuke. Tozali
komona yango, kasi tokolinga komona mingi na yango koleka.
Tolingi ete ésopana mingi na lolenge ete é—ésunga biso, étiola
kino epai na bamosusu.
20 Bóbosana te, Yesu (ndenge toyekolaki na liteya ya ntongo ya
lelo), Atikálá kosálela nguya na Ye mpo na Ye moko te, Asalelaki
yango mpo na bamosusu. Etindamaki nde mpo na yango. Mpe
mbala mosusu bokanisaka: “Mpo na nini Moto lokola Ye, oyo

atóndaki na nguya ndenge wana, akokaki lisusu kobela?” Iyo,
misie. Natángaki na bukumoko, esíka moko, ntángo Asékwisaki
mwana mobali wana, mwana ya mwasi-mokuleli-mobali ya
Naina, (nabanzi buku yango ezali Mwana-Mokonzi ya Ndako
ya Dawidi), ete Afandaki likoló na libanga moko mpe Alobaki
ete akómaki koyoka motó mpasi. Bomoni? Amemaki bolembu
na biso. Komema elingi koloba “kotia yango likoló na nzoto.”
Bomoni, Amemaki. Mpe Azalaki na nyonso kati na…lokola
biso. Azalaki na bokono, Azalaki na mimekano, Azalaki na
mpasi, Azalaki na mitungisi lokola biso tozalaka na yango, mpo
Asengelaki kozala Molobeli oyo ya solosolo; boye Asengelaki
kokabola mpasi na biso, kozala Moloni ya mbuma, mpo Áyeba
ndenge ezalaka. Mwasi na libulu ya mai ná makambo mingi,
bomoni, soki totali na Makomi.
21 Nalingi koloba ete nandimaka Likomi moko na moko, mpe
eteni moko na moko na Yango ezali solo. Ezali na batioli
lelo oyo balingaka kondima yango te. Mokolo moko, motioli
moko alobaki ete “ntango Yesu atindaki bayekoli epai mwana-
mbalata wana akangamaki, esika oyo banzela mibale ekútanaki,
ete Asilaki kobongisa liboso esika oyo mwana-mbalata yango
akangamaki.” Bomoni, basósolaka te eteNzambe nde abongísaki
yango liboso.
22 Nzambe ayebisaki ngai, mokolo wana, na ntina na Ndeko
Dauch oyo azali awa ete ngai “nakopesa ye lisusu mbote
ya loboko, na balabala.” Ezali mpenza likambo ya kokamwa,
nazalaki awa te na ntongo yango; kasi soki nálekisaka miniti
mibale, to miniti moko, nalingaki kozánga kokutana na ye
na balabala. Kasi nakitaki na motuka na ntango mpenza oyo
esengelaki mpo nápesa ye mbote ya loboko ntango azalaki koya,
na balabala. Ayebaki ngai te; azalaki na manéti na miso te,
akokaki komona ngai te. Ntango ayokaki mongongo na ngai,
abandaki kolela. Ezalaki nini? Na momesano asalaka bongo
te, kasi ezalaki eyano na oyo elobamaki na ye kuna na nsé ya
bombone; ete akosala yango.
23 Nalobaki, “Mpe okofanda lisusu na kati ya losambo”; ezalaki
mposa yamotema na ye. Ntango tosalaki mayangani na Chicago,
azalaki na mposa ya koya na liyangani yango, motema na ye
elingaki yango Nautaki kotindela ye telegramme ya mbote uta
na biso ná bana, nayebisaki ye ete tozalaki kobondela mpo
ábika noki-noki. Mpe ndeko moko ya bolingo, oyo autaki kotala
ye, alobaki ete a—azalaki na mposa makasi ya koya. Kasi tala
afandi awa, na mpokwa oyo, elongo na biso. Bomoni? Oyo
wana tobongisaki yango liboso te. Nzambe moko yango nde
abongisaka yango, Asalaka ete nyonso étambola malamu be na
ngonga na yango.
24 Mokolo moko, motioli moko alobaki: “Kokamwa te ndenge
Yesu akokaki kozwa mapa mitano mpo na koleisa bato nkoto

mitano,” alobaki, “mápa ezalaki minene na ntango wana, mpe
Akátaki kaka lípa moko na moko mpo na koleisa bato nkoto.”

25 “Nakoyebisa yo ete, mwana moko ya moke moto azalaki
na yango mpo na bilei na ye ya midi!” Mwana moko ya moke
amemaki mapa mitano oyo ekokaki koleisa bato nkoto mitano,
mpe batóndaki. Bongo boni mpo na bikoló zomi na mibale oyo
balokotaki nsima na yango? Bomoni? Oh, bango…bazali kaka
batioli, esili wana. Yango ekobóngola Liloba na Nzambe te.
Ebóngwani te, bomoni, Ekendeke liboso.

26 Sikawa, tolingi sikawa kolobela kondima, kondima ya
ndenge mosusu: Kondima Ebongi Be. Ezali eloko moko ya
nkembo. Sikawa, kondima, na Biblia balobi na biso ete
“Kondima eyáka na koyoka.” Sikawa, okoki kobikisama te,
zángá kondima. Mpe kondima ezali eloko oyo osengeli kondima
ete ezali wana, oyo eloko mosusu te mpenza ekoki koloba ete
ezali wana, bobele kondima. Sikawa nazali koluka kopesa bino
kondima, mpo bókoka kobélema mpo na molongo ya mabondeli
oyo tokosala na mwa miniti oyo ekolanda.

27 Sikawa, kondima: “Ye oyo azali kopusana epai na Nzambe
asengeli kondima ete Azali.” Mpe o—okoki kosepelisa Nzambe
te, zángá kondima, okoki kosepelisa Ye te. Mpe soki olobi ete
ondimaka Nzambe…omóná Ye naino te, bomoni, na bongo
osengeli kondima Yango na nzela ya kondima. Mpe soki okokaki
komona Ye, elingaki lisusu kozala kondima te. Bomoní? Eloko
nyonso oyo biyokeli eyókaka, ezali lisusu kondima te, ekómi
likambo ya science; bomoni, ezali lisusu kondima te. Kasi
osengeli koyamba Ye na nzela ya kondima. “Mpe moto oyo
azali kopusana epai na Nzambe asengeli kondima Nzambe; mpe
kondima eyaka na koyóka Liloba naNzambe.” Bomoni? Osengeli
liboso kondima ete oyo ezali Liloba na Nzambe, mpe osengeli
koya epai ya Nzambe na nzela ya Liloba. Bomoni? Ndima kaka
Liloba, oyo Yango elobi, ete ezali solo, makambo mosusu nyonso
oyo ekeseni na Yango, ezali solo te.

28 Abraham asengelaki kondima kaka oyo Mongongo wana
elobaki na ye. Mpe ntango akómaki na mibu mokama, nsima na
mibu ntuku mibale na mitano, akómaki kondima Yango makasi
kolekamibu ntukumibale na mitano liboso, ntango epesamelaki
ye. Bomoni? Azalaki kondima Yango. Mpe “atengá-tengáki te
na kozanga-kondima, mpo na elaka ya Nzambe, kasi akómaki
makasi koleka, kopésáká nkembo na Nzambe, koyébáká ete Ye
azalaki namakoki ya kokokisa oyoAsiláká kolaka.”Mpe ezalaka
bongo, moto nyonso asengeli kozala ndenge wana. Osengeli
koya ná kondima oyo ekweyaka te, kondimáká ete Nzambe nde
apesaki elaka yango. Kasi sikoyo, osengeli kozala na esika ya
kozua kondima yango, mpe yango nde tokolobela; bomoni, mpo
na kozwa kondima yango.

29 Na Baebele, Buku ya Baebele, mokapo ya 11, bayebisi biso
yango.

…kondima ezali elendiseli na biloko bikolikia
biso,…

30 Sikawa, na esika oyo nde bato mingi bazángaka kozua
lobiko ya nzoto na bango, to eloko oyo bazosenga, mpo
bazuaka kondima lokola eloko oyo ezalaka na yango te. Bomoni?
Bandimaka yango te. E—ezali…e—ezalimabánzo te. Ezali eloko
oyo ezali mpenza.
31 Sikawa, bóyoka malamu! Bomoni, ezali te eloko oyo
obanzaka. Ezali mpenza eloko oyo ezali solosolo mpo na yo,
ndenge eyokeli nyonso ya nzoto na yo eyókakamakambomosusu
nyonso. Ezali mpenza solosolo, ndenge miso na ngai elobi: “Oyo
ezali eteni ya lokása.” Ezali mpenza solosolo lokola koloba
ete “wana ezali pole.” Ezali mpenza solosolo lokola koloba:
“Nayoki nalati kazaka.” Ezali mpenza solosolo lokola—lokola
nazali koyoka mwana oyo azali koloba kuna, to kosala makelele.
Bomoni, ezali mpenza solosolo, lokola miziki oyo ezali kobeta.
Ezali mpenza solosolo, ndenge nalétaka eloko nyonso namonoko
na ngai. Ezali mpenza solosolo bongo, bobele okoki nde kolakisa
yango na moto mosusu te. Kaka yo moko nde ozali na yango.
Amen! Ezali ya yo. Kondima ezali elendiseli mpenza; bomoni,
ezali lisapo ya mpamba te. Boye bato mingi bayaka…
32 Sikawa, makambo oyo ezali mateya ya mozindo mingi,
nakolobela yango likoló-likoló, na bongo bino bokokóta na
bozindo na yango. Boyoki?
33 Bótala, ezali eloko oyo ozali na yango; ezali lobánzo te, soki
ozali na yango mpenza. Ezali mpenza solosolo epai na yo, lokola
eloko nyonso mosusu oyo ekoki kozala. Ezali mpenza solosolo
ndenge—ndenge oyebi ete—ozali kokumba motuka na yo. Ezali
mpenza solosolo, ndenge oyebi ete ofándi na kati ya losambo.
Ezali mpenza solosolo, ndenge ozali koyoka mongongo na ngai.
Ezali mpenza eloko ya solo, ezali lobanzo te, ezali liyóki te; kasi
eloko oyo ozali na yango, mpe eyaka epai na yo na nzela ya
koyóka Liloba na Nzambe, mpe bobele Yango. “Kondima eutaka
na koyoka, na koyoka Liloba na Nzambe.” Wana ezongisi yango
na esika oyo kondima na yo ezali epai na moto moko boye te.
Ezali na moto te. Ezali na ebongiseli te. Ezali na lisanga ya
bato te. Ezali na Nzambe, mpo Nzambe azali Liloba. Bomoní?
Kondima na yo ezali na Nzambe.

Kondima eyaka na nzela ya koyóka Liloba na Nzambe.
34 Na bongo ntango Nzambe, na Liloba na Ye,…na oyo moto
mosusu asalaki te, na oyo moto mosusu alobaki te, kasi na oyo
Liloba na Nzambe elobaki. Alobaki, “Tika ete maloba ya moto
nyonso ézala lokuta, kasi oyo ya Ngai ézala solo.”
35 Sikawa, soki bomoni moto mosusu kosala likambo na nzela
ya mosala to ekela ya Nzambe, to na elaka ya Nzambe; mpe

mingi na bango balobaka, “Ngai mpe nakoki kosala yango.”
Ezali lobánzo. Mpe ntango basalaka yango, okomona bango
basili kosala likama esika moko kuna. Esengeli kozala eloko
ya solosolo. Sikawa, na moke na yango, ezali kondima. Ezali
eloko oyo ekoki komema yo na kondima. Ekoki kosalema, na
moke na yango, ndakisa soki osengi ngai nzete ya chêne, mpe
napesi yo mbuma ya chêne. Na moke na yango, ozui nzete ya
chêne, kasi emiboteli naino te; Kasi ntango ekomibisa mpenza,
ekozala nzete ya chêne. Mpe ntango ozali kokanisa ete Nzambe
asalaka boye,…Kasi natngo emonisameli yo, na ntango wana
ekómi kondima, Kondima Ebongi Be, oyo ekoki kokweya te.
36 Yango wana bimónoneli yango ezalaka mpenza—mpenza
kafukafu mpo na ngai, mpo etalisamaka polele ete ezalaka “ya
solo” mbala nyonso. Bomoní? Mpe nayebi ete Alakaki yango.
Mpe Alakaki yango na Liloba na Ye, mpe tala Ayei mpo Alakaki
yango mpo na mikolo oyo. Na yango oyebi esika otelemi, ntango
Alobaki bongo. Bomoni, yango nde epesaka ngai kondima, mpo
Asalaka ata moke te eloko moko te oyo ekeseni na Maloba
na Ye oyo ekomami. Bomoni? Mpe soki ekesani na Liloba,
nakoki kozala na kondima na yango te. Ezóngisi yango lisusu na
Liloba, bomoni, kondima eyaka na koyókáká Liloba na Nzambe.
Osengeli koyókaka Liloba! Liloba na Nzambe ezali Liloba oyo
Ekoki na Nyonso. Nyonso oyo bosengeli na yango, ezali Liloba
oyo.
37 Sikawa, lokola kondima ezali elendiseli, mpe kuna na
Baebele, tomoni oyo kondima ezalaki, ná makambo oyo baoyo
bazalaki na kondima basalaki. Bomoni, mbala mingi bato bazali
na kondima lelo, mpe lobi bazali na yango lisusu te, mokolo
elandi, ekomi na yango likambo moko, mpe likambo mosusu
esalemi. Kasi ntango Nzambe apikí yango lokola lóngo, mpe
omoni yango, eloko moko te ekoki kopikola yo na yango. Soki te
ozali kaka kotatabana, kolukaluka, komekameka.Komekameka
ezali “kotatabana zángá bokonzi,” ozomeka oyo, mpe omeki oyo,
okei boye, mpe okei mbangu awa, mpe okei mbangu kuna. Ozali
naino na Kondima te! Kasi ntango…oyo wana nde oyo biso
tobéngaka kondima.
38 Na—na—na…Bólimbisa ngai. Nalingi ete ó…Matondi,
Ndeko.
39 Na—nalingi ete bósosola likambo oyo sikoyo. Biso…
Lingomba esengeli komimatisa Yango moko na nguya ya
Nzambe. Ndenge nini? Tokomi mpenza pembeni na nsuka,
sikawa; mpe nabanzi ete Lingomba ekómi na lolenge oyo tokoki
koteya Yango na mwa makambo ya bozindo koleka, kobimisa
makambo oyo ebakisámá, bomoni, mpo na kokóta na elokomoko
ya solosolo. Bomoni? Esengeli kozala eloko oyo oyebi!

Mpe soki olobi, “Ndeko Branham, oyo wana ezali mwinda
te.”

“Kasi ngai nayebi ete ezali mwinda.”

“Oyebi ndenge nini ete ezali mwinda?”

“Nazali kotala yango.”

“Ee, oyebi ndenge nini ete okoki kozala na libunga te?”

“Miso na ngai eyebisaka ngai ntango nyonso ete oyo wana
ezali mwinda.” Bomoní?
40 Mpe yango wana nandimaka bimononeli wana, mpo
etalisaka ngai ntango nyonso solo, mpo eutaka na Liloba.
Bomoni? Na bongo soki Ye alobi yango, wana ekati likambo.
Sikawa, ntango esili kotalisama ndenge wana, kobanzabanza
ezali lisusu te, ekokokisama. Bongo okoyoka “YANGO ELOBI
NKOLO,” bomoni, mpo ezali—ezali koleka makanisi ya bato.
Ezali likoló na misanda ya makanisi ya Nkolo. Kasi otelemi
awa, lokola Mobimbi…lokola etape oyo ebimisaka mbuma oyo
ezali na kati ya Mobimbi. Bomoni? Nzambe asalelaka moto,
bobele moto. Nzambe asalelaka masini te. Nzambe asálelaka
bitonga ya bato te. Nzambe asálelaka bibongiseli te. Nzambe
asalelaka moto moko moko, ntango nyonso!
41 Sikawa, kondima ezali eloko ya solosolo, mpe na nzela na
yango, tosósoli ete makambo nyonso esalemaka. Ezali te—ezali
lobanzo te, ezali eloko ya solosolo; kolekamingiKondimaEbongi
Be. Yango nde nazali kolobela na mpokwa oyo, kokóma kino na
Kondima Ebongi Be. Ezali lobanzo te.
42 Sikawa, bamosusu, bato bayaka mpe balobaka: “Oh, nazali
na kondima nyonso; oh, nazali solo na yango.” Ee, mpo na nini
oyei awa, kasi? Bomoni? Bomoni? Bomoni, misala—misala na yo
elakisi polele ete ozali na yo te na eloko ozolobela. Bomoní? Soki
ozalaki na kondima, kasi, mpo na nini otelemi na molongo ya
mabondeli? Bomoni? Mpo na nini osalaka makambo oyo?
43 Bomoni, soki ozalaki na Kondima Ebongi Be, olingaki kotala
sémba epai na Nzambe, kondima yango, mpe kokende na yo.
Olingaki—olingaki kozala na bosenga te ya koya kokota na
molongo ya mabondeli. Olingaki kozala na bosenga moko te ya
makambo oyo, mpo kondima na yo esili kosala yango bongo.
Bomoni? Elingaki kozala na ntina nini ete náloba: “Nasengeli
kolata simisi”? Nasili kolata simisi!
44 “Oyebi ndenge nini ete olati simisi?”
45 “Ee, nazali komona yango, koyoka yango, mpe nayebi ete
ezali awa.” Ee, ezali mpenza likambo ya solosolo, ntango
Kondima Ebongi Be efandi malamu. Ozali—ozali na bosenga ya
eloko mosusu te. Esili kosalema; oyebi yango.
46 “Oyebi yango ndenge nini?”
47 “Kondima elobi na ngai bongo!” Esili. Bomoni? Bososoli
yango sikawa, oyo nalingi koloba? Kondima Ebongi Be wana.

48 Sikawa, na elobeli mosusu: “Nazali kotatabana, ee,
nakokende. Biblia elobi: ‘Bénga bampaka, bápakola yo mafuta,
bábondela mpo na yango.’ Nayebi, nakokende.” Mpe olobi, “Ee,
nakobika.” Bomoni, ozali komemama; soki okebi te sikoyo,
okomemama mpenza—mpenza makasi. Na nsima, ntango aleki
na likambo yango, akoloba: “Oh, na—nazali kaka komona te.”
Bomoni, yango wana mpenza, ozalaki na yo na kondima te!
49 Kondima na yo ya solosolo ekosala yango mbala moko.
Kondima na—na yo ya solosolo ekokómisa yango likambo ya
solosolo mpenza na lolenge ete…Bótala mwasi oyo azalaki na
litanga ya makila, alobaki: “Soki nakoki kaka kosimba nsuka
ya elamba na Ye, nakobika.” Mpe kaka ntango asalaki yango,
alobaki ete “ayokaki kati na ye ete litanga ya makila na ye
ekatanaki.” Andimaki yango mpenza-mpenza.
50 Mpe ntango asimbaki Yango…mpo na kotalisa polele ete
esilaki—esilaki, Yesu abalukaki mpe alobaki: “Nani asimbi
Ngai?” Kondima Ebongi Be wana! Mpe Kondima Ebongi Be
moko wana, na mpokwa oyo, ekosimba Yesu Klisto kaka ndenge
esalemaki na eleko wana. Mwasi yango ayaki ná Kondima
Ebongi Be mpo na eleko wana.
51 Sikawa, sikawa tomoni ete na ebandeli, bayekoli bazalaki te
na Kondima oyo Ebongi Be. Bazalaki na yango te, mpo bazalaki
na Klisto, kotámbolaka ná Ye; kasi na nsima, Klisto akómaki
na kati na bango. Na bongo, bomoni, ezali mpasi na ntango
wana kozala na Kondima Ebongi Be zángá Molimo Mosanto;
Yango nde esengeli komema yango, Eyaka na yango. Sikawa,
okoloba: “Bayekoli bazalaki te na Kondima Ebongi Be?” Te; mpo
bayelaki bango mwana moko kuna, oyo azalaki na maladi ya
ndeke, bazalaki komeka kobengana molimo mabe yango kati na
ye, kasi bakokaki kosala yango te.
52 Mpe tata ya mwana yango amonaki Yesu koya, mpe alobaki:
“Tomemi mwana na ngai epai—epai ya bayekoli na Yo, kasi
bakoki na bango kobikisa ye te.” Bomoni?
53 Nsima na yango, bayekoli batunaki Yesu, balobaki: “Mpo na
nini biso tokokaki kobikisa ye te?”
54 Mpe Yesu alobaki: “Mpo na kozanga kondima, mpo na
kozanga-kondima na bino.” Ya solo. “Mpo na kozanga-kondima
na bino na…”
55 Sikawa bóbosana te ete bazalaki na nguya. Yesu autaki
kopesa bango nguya ya kobikisa babeli, ya kosekwisa bakufi,
mpe kobenganamilimomabe, kakamwamikolo liboso na yango.
Bazalaki na nguya, kasi bazalaki na kondima te mpo na kosalela
nguya yango. Sikawa, oyo wana nde Branham Tabernacle! Oyo
wana nde Lingomba, Mwasi na libala, lelo! Molimo Mosanto
azali awa ná nguya, kasi bozangi kondima mpo na kosalela
yango. Bomoni oyo nalingi koloba? Eséngaka kondima mpo na
kosalela yango.

56 Tálá: nazali na lisasi oyo natondisi na maboko. Nayebi
oyo yango ekosala, kokokana na balistique, lokola Liloba, kasi
nasengeli kobéta lisasi. Mótɔ esengeli kokóma na putulu. Putulu
ezali na nguya, kasi esengeli kozua móto mpo na kopelisa yango.
Ndenge moko mpe, putulu ezali na kati ya lisasi, kasi esengaka
kondima mpo na kopelisa yango mpe kobimisa yango libanda.
Nde oyo eséngaka, bomoni, Kondima Ebongi Be mpo na kopelisa
nguya ya Molimo Mosanto oyo tozali na yango sikoyo, uta
Akitá likoló na biso; kondima mpo na kopelisa, mpo na komona
makambo minene, ezali ko…kondima, eloko oyo ekotalisa bino
yango.
57 Ná motema moko etondi na esengo, okoti na chambre ya
mobeli, oyebi mpenza oyo okoloba. Okoti kuna wana oyebi
likambo oyo ekosalema, elokomoko esili komónisama,mpe oyebi
yango. Okoti kuna mpe olobi: “Na Nkombo na Yesu Klisto,
telema mpe longwa kuna. YANGO ELOBI NKOLO!” Yango
wana mpenza; yango nde Kondima Ebongi Be. Soki bato milió
zomi batelemi wana mpe balobi ete ekosalema te, yo oyebi ete
ekosalema, ata bongo, mpo oyebi yango. Ekosalema. Ata soko
moto mosusu alobi eloko nini, yo nde ozali na kondima yango.
58 Bokoki kokanisa ete Yosua ásangisa ba-mpaka ya Yisraele
mpe áloba: “Euh, bandeko, tozali basali na Nkolo, nakosepela
ete bóloba…bótuna na Nkolo soki ekozala na yango mabe te
soki—soki Abakiseli biso mwa mwese, bomoni, mpe kotelemisa
moi mwa moke”?
59 Te; azalaki na bosenga na yango (mpe kozanga kobondela,
kozanga eloko moko), azalaki na bosenga na yango, mpe apesaki
kaka motindo na moi! Alobaki, “Telema wana! Nazali na
bosenga, nazali kosala mosala ya Nkolo, Ye nde atindaki ngai
awa mpo na kosala mosala oyo, mpe nazosala nyonso oyo nakoki
kosala, mpe monguna apalangani, mpe bazali zinga-zinga awa;
soki natiki ete moi ékita, bakosangana mpe bakopesa ngai
mobulu mingi koleka. Boye, telema wana! Yo sánzá mpe, telema
kaka wana!” Amen; etelemaki wana na ngonga ntuku mibale na
minei.
60 Sikawa, soki mokili ezali kobaluka mpe ye atelemisi yango,
mpe moi etelemaki na esika moko mpe ebalukaki te, na bongo
eloko nini esalemaki? Sikawa, omikómisi mozangi-kondima,
soki olobi boye, na nsima soki olobi yango te, otelemeli science,
mpo bango balobaka ete soki mokili etelemi, ekokweya. Sikoyo
bolobi nini? Mpe soki olobi ete Liloba yaNzambe ezali solo te, na
bongo ozali na yo mozangi-kondima. Bomoni? Kasi esalemaki,
yango nde likambo ya motuya. Nayebi na ngai te mekaniki na
yango, kasi esalemaki!
61 Nayebi na ngai te mekaniki ya Molimo Mosanto, kasi
nayebi ete Ekitaki likoló na ngai. Na—nakoki na ngai koyeba
te mekaniki na Yango, kasi nayebi mapamboli na Yango.

Yango—yango nde nyonso oyo na—nazali na mposa ya koyeba:
mapamboli ya Molimo Mosanto. Mpe mekaniki, Ye nde asalaka
yango. Wana ezali sekele na Ye.
62 Mwana mobali oyo akokaki kobika te, mpo…Bayekoli
bazalaki na nguya; Yesu apesaki bango nguya ya kobikisa ba-
maládi ya ndenge nyonso, kobengana milimo mabe, kopetola
bato ya maládi ya mbála, mpe kosekwisa bakufi. Apesaki bango
nguya, kasi bazángaki kondima mpo na kosalela nguya oyo
bazalaki na yango. Na bongo batunaki Yesu mpe balobaki: “Ee,
sikoyo, mpo na nini biso tokokaki kosala yango te?”
63 Sikawa, bóbosana te, bazalaki na Liloba; mpe Liloba azalaki
Nzoto na ntango yango. Mpe Liloba alobaki na bango: “Napesi
bino nguya.” Amen! “Napesi bino nguya.” Mpe bazalaki na
nguya, kasi bazalaki na kondima te ya kosalela Liloba oyo
ezalaki kati na bango. Bomoni oyo nalingi koloba? Kasi, Yesu
azalaki na yango, Azalaki Liloba, mpe Azalaki na kondima ete
oyo Alobaki ekokokisama. Alobaki: “Oh, bómema ye awa. Kino
ntango boni Nakokóba koyikela bino mpiko?”
64 Azalaki na kondima, ná nguya na Ye. Asalaki ndenge nini?
Alobaki, “Nakoki kosala eloko moko te na Ngai moko.” Mpo
na nini? Azalaki kotalela oyo Ye azalaki; Azalaki kotalela na
koyebáká ete Azalaki Liloba. Mpe Azalaki kondimela Nzambe,
Oyo akómisaki Ye Liloba. Azalaki Nzambe (Liloba), mpe yango
ezalaki kati na Ye, mpe epesaki Ye kondima mpo Asósolaki esika
na Ye. Ayebaki oyo Azalaki, mpo Makomi elobáká ete Azalaki
oyo. Mpe Makomi nyonso esimbani, mpo na kotalisa polele ete
Azalaki mpenza oyo Makomi elobáká ete Akozala, mpe Ayebaki
oyo Ye azalaki.
65 Yango wana, Azalaki kotalela oyo Nzambe asilaki kokómisa
Ye. Soki Ye asalaki bongo, na bongo biso mpe tokoki kotalela
oyo Nzambe akómisi biso lokola bandimi, boye te? “Bilembo oyo
ekolanda baoyo bakondima!” Azalaki na kondima na oyo Ye
azalaki. Mpe soki ozali mondimi, okondima na oyo ozali: ozali
mondimi! Mpe soki ondimeli Nzambe, Biblia elobi awa na…
“Soki mo—soki mitema na biso ezali kokweisa biso, na bongo
tokoki kozala na kondima te; kasi soki mitema na biso ekweisi
biso te, na bongo tozali na kondima, totie elikia epai naNzambe.”
Soki bolingi kotánga yango, ekomami na Yoane 3:21. Nakomaki
Likomi yango awa.
66 Sikawa bótala, Santu Yoane…nalingaki koloba Yoane ya
Liboso 3:21. Bótala.

…soko mitema na biso mikokweisaka biso te, tozali
na molende liboso na Njambe.

67 Kasi na ntango nyonso oyo ozali kosala makambo oyo ezali
mabe, okoki kozala na elikia te, epai na Nzambe. Boye, bomoni,
okoki…okoyeba na mbala moko ete ozali na libunga. Okomitia
mbala moko na esika ya mosumuki, ntango oyebi ete ozali na

libunga. Kasi soki motema na yo ekweisi yo te, mpe oyebi
ete ozali mondimi, mpe eloko moko te ezali katikati na yo ná
Nzambe, okoki kosenga oyo olingi mpe okoyeba ete ekopesamela
yo, mpo Liloba nde epesameli yo, kaka ndenge epesamaki na
bayekoli wana.
68 Sikawa, eloko bobele moko oyo osengeli kosala na ntango
yango, ezali kozala na kondima na oyo yo ozali. Zala na kondima
na oyo Liloba elobi ete yo ozali! Mpe Yesu azalaki na kondima
na Liloba na Nzambe, oyo elobaki oyo Ye azalaki: “Ekomami
na ntina na Ngai.” David, na Nzembo, alobaki yango; mpe
basakoli, ná bango nyonso balobeláká Ye, boye te? “Nazali Lipa
ya Bomoi oyo eúti na Nzambe longwa na Likoló.” Amen! “Nazali
Nzete ya Bomoi oyo ezalaki na elanga ya Edene. Nazali nyonso
wana, NAZALI OYO NAZALI.” Mpe ayebaki ná Kondima
Ebongi Be, ete Azalaki Masiya oyo apakolami, ete Molimo ya
Nzambe ezalaki likoló na Ye. Alobaki, “Sikawa, Ngai, na kati
na Ngai moko, Nasalaka eloko moko te; kasi ezali kondima
na Ngai na Nzambe.” Mpe Nzambe azalaki kati na Ye, Liloba
litalisami polele. Mpe ntango Liloba ya Nzambe eyei kati na
yo, etalisami polele, mpo ozali mondimi. Bomoni? Mpe mondimi
azali “kondima ya Nzambe oyo ezali kosala kati na yo.”
69 Bosepeli na yango? Na—na—nasepelaka ntango bino…
nasepelaka kolakisa…ndenge…oyo kondima ezali mpenza.
70 Ayebaki Nani Ye azalaki, na ntembe ata moke te, Ayebaki
ete Ye azalaki Mwana na Nzambe. Ayebaki yango, mpo Liloba
ezalaki kotalisa, Liloba ya Nzambe ezalaki kotalisa Nani Ye
azalaki. Alobaki, “Soki Nasali misala ya Tata na Ngai te, na
bongo bóndima Ngai te; kasi soki—soki Nasali misala yango te,
bóndima Ngai te. Kasi soki Nasali yango, na bongo bóndima
misala yango, mpo ezali kotalisama ya Liloba lilakami.” Oh, soki
bokokaki kosósola likambo yango, miniti moke! Bomoni, Liloba
Yango moko etalisaki Ye, Nani Ye azalaki. Mpe alobaki: “Nani
akoki kokweisa Ngai na lisumu?” Na elobeli mosusu: “Nani
akoki kolakisa Ngai ete bomoi na Ngai ná misala na Ngai ezali
kokokisa mpenza te oyo Masiya asengelaki kosala?” Moto moko
te akokaki koloba eloko moko; mpo Ye azalaki yango. Na bongo,
Azalaki na kondima mpo na kondima, na ntango yango; nyonso
oyo Ye azalaki koloba, ekokokisama.
71 Na bongo Abalukaki mpe Alobaki: “Misala oyo Nazali
kosala, bino mpe bokosala yango. Etikali moke, mokili
ekomonana Ngai lisusu te; kasi bino bokomona Ngai, mpo
Nakozala elongo na bino, ata kati na bino. Komitungisa te mpo
na oyo okoloba, mpo yo moto okoloba te, kasi Tata na yo oyo
afandi kati na yo; Ye nde Ye Oyo akoloba. Mpe Ezali Ngai te,
ezali Tata Oyo afandi kati na Ngai, Ye nde asalaka misala.”
Bomoni oyo nalingi koloba?
72 Sikawa, oyo etalisakaMoklisto yaMakomi: EzaliMaloba oyo

Yesu alobaki, ete: “Bilembo oyo ekolanda baoyo bakondima.”
Sikawa, ndenge nini okoki komibenga mondimi, to libóta,
bongo ówangana Maloba yango? Ndenge nini okoki komibenga
mondimi mpe na nsima ówangana eteni moko ya Liloba yango?
Bomoni? Okoki kosala yango te. Ozali na yo mondimi te,
yango wana bilembo ekoki kolanda yo te, mpo ondimaka kaka
oyo olingi kondima mpe otikaka eteni na Yango mosusu…
ondimaka Yango te. Kasi osengeli kozuamobimba na yango,mpe
kondima Yango. Mpe soki ondimi mpenza (kondima ya maloba
te, kasi kondima ya solosolo), na bongo bilembo oyo ekolanda
baoyo bakondima.
73 Oh, bokoki kokokanisa Moklisto ya lelo ná baKlisto ya
kala? Ndenge bayekoli yango bazalaki kotambola na nguya
ya Molimo, wana batindamaki na Molimo Mosanto, kosala
yango. Mokangami mpenza, ndenge nateyaki yango na mpokwa
mosusuwana,mokangami naLilobampe namokano yaNzambe;
akokaki ata koningana te, soki Nzambe aningisi ye te. Bokolinga
te komona Lingomba moko kotelema ndenge wana? Ekotelema;
ekozonga na yango. E—esengeli koya. Ya solo. Eko-…Nandimi
ete ezali sikoyo na nzela.
74 Mpo Liloba etalisaki, etalisaki Ye moko, oyo Ye azalaki; mpe
Liloba moko yango ezali kotalisa biso. Bomoni? “Soki moto
alingi Ngai, akotósa motindo na Ngai. Soki alobi ete alingi
Ngai, kasi azali kotósa mitindo na Ngai te (elingi koloba yango
nyonso), azali moto na lokuta, mpe Solo ezali ata kati na ye te.”
75 Okoloba: “Ee, nandimaka te ete nyonso…” Ee, na bongo,
yango…ozali na yo mozangi kondima, esili. Soki Biblia elobi
bongo, elakisi ete ezali solo, ekati likambo yango mpo na Libela.
Oyo Biblia elobi, ezali Solo.
76 Bótala epai Alobaki na biso: “Soki bóumeli kati na Ngai,
mpe Liloba naNgai kati na bino,” Santu Yoane 15, “soki boumeli
kati na Ngai,” bomoni, bozala na kondima epai na Ye, “boumeli
kati na Ngai, mpe Liloba na Ngai eumeli kati na bino, na bongo
bino bosénga oyo bolingi.”
77 Sikawa, bomoni, Ayebaki nani Ye azalaki, yango wana
Azalaki na kondima. Kondima ekokaki kosala, ntango Ayebaki
oyo Ye azalaki. Sikawa, “Soki boumeli kati na Ngai, mpe Liloba
naNgai kati na bino,” na bongo boyebi nani oyo bozali. “Bósenga
oyo bolingi, ekopesamela bino.”
78 Ekozala mpenza malamu te, na mpokwa oyo, soki moto
nyonso oyo akokóta na molongo ya mabondeli, alobi: “Nazali
Moklisto. Nazali na kokweisama moko te. Na—nayebi ete
motema na ngai ekweisi ngai te. Eloko moko ezali koyebisa ngai
ete mpokwa ya lelo ekozala nsuka ya mpasi na ngai,”? Yango
nde bokosala. Bokolongwa awa ná eloko moko. Ata oyei na
kotúntuka boniboni, ata osali boni, ekosimba te kino Kondima
Ebongi Be etalisami mpe emimonisi kati na yo, lokola ezalisela.

Mpe ntango ezali wana, na bongo eloko moko te ekokabola yo na
yango.
79 Soki—soki ozalaki na cancer, mpe monganga ayebisaki yo
lobi ete okokufa liboso na mokolo ya Lendí na ntongo, motema
na yo mobimba, péma na yo ekei, cancer esili kolia yo nzoto
mobimba, makila na yo nyonso etondi mpenza na cancer, ézala
ata nini, mpe Eloko moko eyei ná ezalisela ya kondima oyo ya
solosolo, Kondima Ebongi Be ekómi eloko ya solo mpenza kati
na yo, Okoseka liboso na monganga yango.
80 Okozala lokolamobange Elia, ntango azalaki komata-kokita
liboso ya ekeko, mpe alobaki: “Bokoki kobelela mwa makasi
koleka? Mpe ntango mosusu azali na mosala mingi.” Ayebaki
eloko oyo akosala, mpo Nzambe asilaki koyebisa ye likambo
oyo ekosalema. Alobaki: “Tika Nzambe oyo akoyanola na móto,
ázala Nzambe.”
81 Balobaki, “Tondimi likanisi yango.”Mpe basopakimai likoló
na bitumbelo yango. Mpe ba—bamizokisaki, basalaki nyonso,
mpe babéngaki: “E Bala! E Bala! Yanola!”
82 Eliya afandaki na ye kimia mpenza. Alobaki, “Bóbenga
mwamakasi koleka,” alobaki—alobaki, “ntango mosusu azali na
mosalamingi. Ntangomosusu—ntangomosusu akei namobembo
ya kolóbo mbisi. Ntango mosusu azali kosala likambo mosusu,
bomoni. Akei epai moko boye.” Bango…Azalaki kotiola bango,
mpo ayebaki ete ekosalema.
83 Oh, bótala ntango atiaki makambo nyonso na alima.
Apusanaki wana mpe alobaki: “Nkolo Nzambe ya Abraham, ya
Yisaka mpe ya Yisraele!” Atikálá kobenga ye na nkombo na ye
ya Yakobo te, “mobúbi.” Abengaki ye Yisraele, “mokonzi elongo
ná Nzambe.”
84 “Nkolo Nzambe ya Abraham, ya Yisaka mpe ya Mokonzi
(Yakobo), tika ete éyebana lelo ete nazali mosali na Yo; mpe
nasali boye na mposa na ngai te, na ndenge na ngai te, kasi
na etinda na Yo nde ngai nasali yango; na mokano na Yo, Yo
nde oyebisaki ngai nini násala. Olakisaki ngai ete makambo
oyo ekosalema. Sikawa, nasopi mai likoló na etumbelo. Nasali
makambo nyonso oyo kokokana na motindo na Yo. Sikawa,
tika ete éyebana!” Ntango alobaki bongo, móto ekitaki longwa
na likoló. Andimisamaki mpenza ete ekokita, mpo azalaki na
ezalisela yango. Mpo na nini? Liloba elobaki bongo.
85 Sikawa, Biblia moko oyo ezali Liloba na Nzambe moko
yango. Ntango okoki koyamba ezalisela, oyo ezali Kondima
Ebongi Be, ezalisela ete elaka oyo Nzambe apesaki ezali ya yo:
86 “Omiyokaka ndenge nini, Ndeko Branham, ntango
otelemaka wana mpe omonaka bato koya ná minoko mpe
makambo ndenge na ndenge? Obangaka?” Te, mesie. Te, mesie.
Ye nde alobaki bongo! Natikálá kobánga naino te, mpo Ye nde
ayebisaki ngai bongo, mpe nandimaka ete ezali Solo.

87 Soki Ayebisi ngai na mpokwa oyo ete nákende na lilíta
ya ba-président kosekwisa George Washington lobi na ntongo,
nakobengisa mokili mobimba: “Bóya kotala ndenge ekosalama.”
Nakoloba: “Bóya na…bózua—bozua batioli nyonso oyo bokoki
kozua mpe bótelemisa bango zinga-zinga, bokomona Nkembo
na Nzambe. Tia kiti wana awa, epai wapi okoki kofanda mpe
kopema mwa moke; akozala awa kala mingi te, kaka ntango
nakobenga ye.”
88 Nabutuwana, ntangomwanawana yamoke, na Finlande, na
moi wana, kutu nde; atandamaki wana, ya kokufa, atandamaki
wana ndambo ya ngonga, batutaki ye na motuka, makila ezalaki
kobima ye na miso, na zólo mpe na matoi; mwa makolo na
ye ebukanaki, ná ba-soséti na ye ya mike; mpe makolo na ye
ebimaki na nsuka ya ba-soséti na ye, ba-sapato na ye elongwaki.
Natalaki, mpe nakanisaki, “Esengeli kozala mwana mobali
yango.” Nalobaki, “Hé, tótala na nsima ya Biblia wana, Ndeko
Moore.”
89 Toséngaki na Ndeko Lindsay, na Ndeko Moore ete átala
kuna na nsima: “‘Mpe ekosalema,’ ELOBI NKOLO,” (Oh, la
la!) “‘ekozala na—na mboka moko epai banzete mingi ya nkasa
mobesu ntango nyonso ekólaka. Mabanga ekoza komatelana
esika moko. Mwana mobali moko ná nsuki bakátá mokuse,
alátakimwa pantalonmoko yamokuse, ekangámá na ba-butó na
likoló awa, mpe makolo na ye…ba-soséti na ye emataki likoló
mpenza. Akozala na miso ya mwa moindo, ekobaluka. Akokufa
na likama yamotuka. Kasi yo okotiela ye mabɔkɔ, mpe akozonga
na bomɔi.’”
90 Ezalaki wana mpenza, Ekomamaki wana. Atandamaki
wana, amen, kozeláká bobele Liloba. Nalobaki, “Soki mwana
mobali oyo azongi na bomoi te nsima na miniti moke bandá
sikawa, boye nazali mosakoli ya lokuta, bóbengana ngai na
Finlande. Kasi soki azongi na bomoi, bókweya na bilongi na bino
mpe bóbongola mitema!”
91 Nalobaki, “Liwa, okoki kokanga ye te.” Nabengaki molimo
na ye kokokana na Liloba ya Nzambe: “Na Nkombo na Yesu
Klisto,” mpe atelemaki mbangu. Ya solo! Bomoni? Oh, la la!
Kondima, bomoni, epikamaki mpenza. Nzambe alobaki bongo,
yango wana!
92 Sikawa, wana nde—wana nde Nzambe azolobáká lelo oyo na
nzela na emononeli. Kasi oyo: soki emononeli yango ekesanaki
na Oyo, elingaki kozala lokuta; Oyo eleki emononeli. Soki
emononeli ekeseni na Liloba, bótika yango; ewuti na Nzambe
te, Nzambe atelemelaka Liloba na Ye moko te.

Boye, soki Liloba oyo elobi na bino likambo moko, na
bongo bokoki kozala na kondima moko yango, ete ekokokisama.
Eloko moko te,…Soki Elobi, “Bakotiela babeli maboko mpe
bakobika”; ee, ndeko, soki kondima, Kondima Ebongi Be,

ekangi yango, oko…ntango oleki namolongo yamabondeli oyo,
okobanda kopumbwa mpe kogánga na lolenge ete oko…ntango
okobima awa: “Esili!” Esili! Esili mpenza, esili! Soki ozalaki na
lilombo na motema na yo mpe ondimi ete ntango bakobondela
mpo na yango, ekozua eyano, ntina ya kowelana ezali te, yango
nde ekosalema; lokola mwasi oyo azalaki na litangá ya makila.
93 Yesu azalaki na Kondima Ebongi Be. A—Azalaki na yango,
mpe eyakimpoAzalaki Liloba.Mpe okómi Liloba; okómi Liloba,
ntango ozali koyamba Liloba. “Soki bowumeli kati na Ngai, mpe
Maloba na Ngai kati na bino. Maloba na Ngai oyo…” (Liloba
oyo) “ewumeli kati na bino, na bongo bósenga oyo bolingi, mpe
ekosalema mpo na bino.” Bomoni? “Soki olobi na ngomba oyo:
‘Longwa wana,’ mpe otii ntembe te, kasi ondimi oyo olobi, na
bongo okozua oyo olobi. Ntango ozali kobondela, ndima ete ozui
eloko oyo oséngi, mpe okozua yango; ekopesamela yo.” Ntango,
ntáká, eloko mosusu te ekoki kobóngola yango. Oyebi ete esili
kosalema. Esili—esili mpenza kosila.
94 Sikawa, bótala malamu! Sikawa, Alobaki na biso: “Soki
bowumeli kati na Ngai, mpe Liloba na Ngai kati na bino,” Santu
Yoane alobi awa, “bokoki kosenga oyo bolingi, ekosalema.”
Na bongo, yeba esika na yo kati na Makomi, lokola mondimi.
Bomoni, osengeli koyeba esika na yo, lokola Ye ayebaki esika na
Ye.
95 “Ekomamaki te ete Klisto akoya, ná nyonso oyo Klisto
akosala?” Alobaki na Cleopas ná bamosusu na ntongo wana:
“Ekomamaki te na Makomi ete bakosengela ko…ete Asengeli
konyókwama, na nsima Akobomama mpe Akosékwa mokolo ya
misato?” Alobaki: “Mpo na nini bosósolaka noki te?”
96 Mpe bamilobelaki: “Oh, moto oyo azali koloba makambo na
mwa bokesene ná bato mosusu.” Sukasuka bamonaki, ntango
bakotaki na ndako ya bapaya, ete ezalaki Ye. Bomoni, miso na
bango ekokaki komona Ye te. Bomoni, bayebaki ete Azalaki
ntango nyonso kozónga na Makomi wana, mpe bayebaki ete
Ezalaki Ye.
97 Sikawa, osengeli kondima oyo ozali kosenga. Soki ozali
mondimi, miyébáká yo moko lokola mondimi. Yébáká ete
makambo oyo ezali mpo na yo.
98 Soki kokweisama ezali na bomoi na yo, sémbóla yango
liboso. Bomoní? Soki ozali na kokweisama kati na yo…Ngai…
to okoki na yo kobengisa Oral Roberts ná—ná bato koleka zomi
na mibale oyo bazalaka na kondima mpo báya kobondela mpo
na yo, mpe kopumbwa-pumbwa, mpe kosopela yo ba-litre ya
mafuta, e—eko, ekolongwa te. Ya solo.
99 Likambo nini ekómelaka baoyo bazuaka mbano te na
mayangani ya Oral? Namonaka bango namolongo yamabondeli.
Boyokaka Ye koloba: “Basílá kobondela mpo na yo liboso.
Mobali moko ná suki ya moindo, azali mwa engambe, ná

mbanga monene.” Ezali Oral Roberts. Bomoni? “Mpe esalemaki
na engumba songolo; alobaki likambo boye na boye.”
100 “Iyo, ya solo.” Bomoní?
101 “Moto Songolo nde abondelaki mpo na yo.” Bomoni, ndenge
wana. “Kasi likambo ezali boye. Mpasi na yo ezali boye.”
Bomoni? “Kende kobongisa likambo yango. Kende koyámbola
lisumu yango epai ya mobali na yo, epai ya mwasi na yo.
Kende kosala likambo boye.” Ekozaláká na litomba moko te
mpo na yo, ata moto nani abondeli mpo na yo, soki obongisi
likambo yango te. Soki kokweisama ezali na motema na yo,
Nzambe akokóta te na motema oyo ekweisami. Bomoní? Nzambe
afandaka kuna te; osengeli kobongisa likambo yango. Nsima na
yo kosala yango, osengeli kozala na kondima. Soki makambo
nyonso ezali malamu, osengeli kozala na kondima mpe ndima
yango. Kobanga te.
102 NaBuku yaYobo, Elobi awa ete: “Yobo abángaki.”Mpe eloko
oyo azalaki kobanga, ekómelaki ye mpenza. Eloko nini esalaki
yango? Kobanga na ye. Yango nde esalaki ete ésalema. Kondima
na ye elingaki kobatela ye na yango, kasi kobanga na ye ememaki
ye…ememelaki ye yango. Azalaki kobanga ete ekosalema, mpe
esalemaki. Sikawa, soki ázalaka…soki áyebaka ete ekosalema
te, elingaki kosalema te. Bomoni oyo nalingi koloba?
103 Soki ozali kobanga, ntango okoleka na molongo ya
mabondeli: “Ntango mosusu kondima na ngai ekoki mpenza
te”; ekosalema ata moke te, komitungisa te. Bomoní? Kasi
soki oyebi ete ekosalema, ekosalema. Bomoni? Bomoni, ezali
ezalisela ya eloko moko. Yobo azalaki kobánga ete makambo
yango ékómela ye, mpe ekómelaki ye. Soki ozali kobanga ete
maladi na yo ekotika yo…to ekotika yo te, ekotika yo te. Soki
ozali na kondima, ekotika yo.
104 Tuna ata na monganga nyonso. Eloko ya liboso oyo akoluka
ete ósala, ezali ete ótia motema na nkisi oyo azopesa yo. Soki
otieli yango motema te, malamu ótika yango kimia. Bomoní?
Ya solo mpenza! Na bongo ezali nini? Kondima nde ebikisaka;
kondima nde esalaka yango ntango nyonso.
105 Petelo, nyonso ezalakimalamu liboso ábanga. Liloba alobaki
na ye ete akokaki kotambola likoló na mai. Liboso, abángaki,
akanisaki ete ezalaki e—elíma, mpe alobaki: “Nkolo, soki ezali
Yo, tinda ete náya epai na Yo likoló na mai.”
106 Alobaki, “Yaka.” Sikoyo, ezali mpenza ndenge moko ná
Yakobo 5:14, ndenge moko ná Malako 16. Nzambe moko oyo
alobaki Yango, alobaki, “Yaka.” Na bongo abandaki kotambola.
Asalaki malamu, abimaki na masuwa, abandaki kotambola
likoló na…
107 Mopepe makasi ezalaki kopepa likoló na mbu, boyebi;
Mbonge minene ya mpembe likoló na yango, ya minene koleka
mwa bangomba ya awa, fulufulu ezalaki kopanzana likoló na

yango; ezalaki nsomo, fulufulu mbala mosusu na mosanda ya
metre minei na ndambo to motoba, basongé mpembe yango
kopanzana. Mpe wana ezalaki likambo ya nsómo mpo na ye
kotuna: “Soki ezali Yo, Nkolo,…” Bomoni, Akómaki lokola…
ezalaki lokola elili to molimo. Alobaki, “Soki ezali Yo, tinda ete
náya epai na Yo likoló na mai.”
108 Yesu alobaki: “Yaka.”
109 Mpe akitaki, alobaki: “Ezali Nkolo, nakotambola.” Kasi
ntango abwakai miso na bambonge yango, abángaki. Eloko
nini eyelaki ye na makanisi? Likambo ya liboso, ye…
“Nakotambola mpo Liloba alobi na ngai nátambola.” Likambo
elandi, atalaki…ee, atalaki bilembo ya malali na ye; Atalaki
kuna, amonaki ndenge bambonge yango ezalaki minene, mpe
abángaki; mpe ntango abángaki, azindaki. Bomoni? Oyo ya
azalaki kobanga, esalemaki! Oyo ye andimaki, esalemaki!
Ntango andimaki ete akokaki kotambola, atámbolaki. Ntango
andimaki mpe abángaki, na kondima na ye, na bongo ezalisela
na ye ezalaki lisusu te. Bomoni? Azalaki kokóba koloba ete
azalaki na kondima, kasi azalaki lisusu na ezalisela yango te.
Ezalisela yango elingaki komata likoló na sóngé ya mbonge
ya mpembe yango mpe kokende kino epai na Ye, bomoni,
soki azalaki na Kondima Ebongi Be. Bomoni? Kasi azalaki na
yango te. Akanisaki azalaki na yango. Na ebandeli azalaki na
yango, azalaki na mposa ya komeka: “Ee, Nkolo nde alobi na
ngai ete násala yango, esengeli kosalema.” Na bongo abimaki
mbala moko na masuwa, mpe abandi kokende. Atikálá kokanisa
na ntina na ba—ba—ba—bambonge te, ndenge ezalaki ndenge
mosusu. Etikálá koyela ye na makanisi te.
110 Sikawa, soki obandi kokanisa, “Ee, zela naino. Mpe,
oyebi, naumeli mingi na maláli oyo, ngai…” Tika! Ekozala
malamu ózonga na masuwa. Bomoni? Bomoni? Kasi ntango otiki
kokanisa bongo,…
111 “Abraham azalaki kotalela nzoto na ye moko te, oyo esilaki
kokufa, azalaki mpe kotala te ndenge libumu ya Sara ekufaki.”
Azalaki kokanisa yango te, azalaki ata kotala yango te. Ezalaki
ata koyela ye na—na makanisi te. Azalaki ata kotalela yango
ata moke te; azalaki bobele kotalela oyo Nzambe alobaki, mpe
akendeki na ye liboso. Na—na ntango nyonso oyo Petelo asalaki
bongo, atambolaki.
112 Kasi Yesu azalaki kobika na mokili oyo moto moko te
ayebaki, Azalaki Moto ya ndenge. Azalaki kobika na mokili ya
Kondima Ebongi Be na Nzambe Abongi Be, Azalaki nde kati
na Ye. Soki tozalaki kobika na Kondima Ebongi Be ya Baklisto,
na oyo biso tozali, tolingaki kozala bato ya ndenge mosusu mpo
na mokili; bato balingaki kosósola bino te. Bolingaki kotámbola
kati na Molimo. Oyo Molimo alobi, yango nde bokosala. Oyo
Yango epekisi, bokosala yango te. Na bongo bato bakobanda

koloba…bango…bolingaki kozala bato ya—ya ndenge mpo na
bango.
113 Ezalaka nde bongo na bandimi nyonso, bazalaka bato ya
ndenge. Bato basósolaka bango te, mpo babikaka na mokili ya
bango moko. Yesu azalaki kobika na mokili oyo moto mosusu
te akokaki kosimba yango. Bayekoli bakokaki kosósola Ye te.
Ntango asololaki na bangompe alobaki boye, na bongo balobaki,
“Ee, O—Ozali koloba na masese! To—tozali kosósola yango te.
Ndenge nini oyo ekoki kosalema?” Bomoni, bazalákí na bango
te na mokili oyo Ye azalaki kobika na yango. Bomoni, bakokaki
kosósola Ye te, moto moko te akokaki kosósola Ye.
114 Na bongo, ntango moto akómi kobika na kondima mpe
kotambola na kondima, nalingi koloba kondima ya solosolo,
akotiama libanda na makambo nyonso ya mokili mpe akokóma
ekelamu ya sika kati na Klisto. Wana, obandi komikomisa na
lolenge ya Mwasi na libala. Bomoni? Bomoni? Bomoni? Obandi
komikotisa na lolenge esengeli mpo na konétolama, sikawa.
Ezali mpo na moko na moko na biso; ezali kaka te mpo na
mokengeli, basungi ná bayángeli misolo. Ezali mpo na bandimi,
moto moko na moko akotambola na mokili moko elongo ná
Nzambe. Obatisami kati na Bokonzi yango, mpe ezali na moto
moko te kuna, kaka yo náNzambe. Bomoni? Akopesa yomitindo,
mpe yo okosala yango. Nyonso oyo Akoloba, na ntembe ata moke
te, okokóba kotambola ná yango. Soki Nkolo alobi boye, moto
moko te na mokili akoki kondimisa yo ndenge mosusu, okokoba
kokende liboso kozanga kotatabana. Na ntango wana obandi
kokóta na Kondima Ebongi Be, kobonga be ebongi be, oyo ekoki
kokweya te. Kondima wana ekweyaka ata moke te. Iyo, Azalaki
moto moko ya ndenge mpo na bango ná Kondima na Ye Ebongi
Be; ezali mpe bongo sikawa na baoyo bazalaka na Kondima
Ebongi Be, bazalaka bato ya ndenge mpo na bamosusu.
115 Tolakísámá “kotelemela zabolo, mpe akokima mosika na
biso.” Sikawa, kotelemela ezali kaka “koboya ye”; telemela kaka
ye, elingi koloba “kende na yo mosika na ye.” Ntango Nzambe
alobi likambomoko; ata ameki koyebisa yo eloko nini, yo koyoka
ye ata moke te. Ozali na…matoi na yo ekúfá na makambo
mosusu nyonso, bobele koyoka oyo Molimo alobaka. Bomoni?
“Oyo azali na litoi (oyo eyókaka), áyoka oyo Molimo elobi na
mangomba”; oyo azali na eyokeli, oyo eyokaka oyo Molimo
alobaka na mangomba. Bomoni?
116 Oyo Satana alobaka, “Ee, nakoki mpenza te…”Etali yango
ata moke te…“Ee, soki oteyi yango, dénomination ekotia…”
Etali yango ata moke te, akokóba kokende liboso kozanga
kotatabana.
117 “Oyo azali na litoi, áyoka oyo Molimo elobi na mangomba.”
Boyebi, na Biblia, elobaka bongo ntango nyonso. “Oyo azali na
kondima. Oyo azali na litoi ya koyoka, tika ete áyoka.” Bomoni?

“Oyo azali na bwanya, átánga motángo ya nyama.” Makambo
ya ndenge na ndenge nyonso oyo. “Oyo azali na yango, áyebisa
yango na bamosusu, mpo bango mpe bákoka kozala na yango.”
118 Mpe oyo tozali kolobela sikoyo esalemaka na nzela ya
kondima, kondima oyo bosengeli kozala na yango, Kondima
Ebongi Be; Kondima oyo elobaka: “Iyo!” Eloko moko te ekoki
koloba “te” na ntango Nzambe alobi “Iyo.” Bomoni? Soki Alobi
“Iyo”, ezali “Iyo!” Mpe eloko mosusu te ekoki ata kobótola bino
Yango.
119 Ná Kondima na Ye Ebongi Be, Azalaki mpenza ndenge. Mpe
zábolo atikalaki pembeni na Ye ntango molai te. Toyekolaki
yango na liteya ya lelo na ntongo. Ntango ayaki ná lokuta
monene oyo ya—ya mayele ya bongó, abukaki lokuta liboso na
Yesu kuna, ntango ayaki, kasi amonaki ete atútanaki na nsinga
ya lótiliki ya volt nkóto zomi: ebwakaki ye na nsimambalamoko.
Iyo misie. Alobaki: “Ekomami, moto akobika na lipa mpamba
te!” Fiuu! Ebétaki ye na mbala moko.

Ayaki malembe mwa moke na mbala oyo elandaki, ntango
alobaki: “Sikawa Yo ozali Moto monene, Okoki komikumisa
awa, kozala moto monene.”
120 Alobaki, “Kende nsima na Ngai, Satana.” Oh, la la,
akútanaki mpenza! Mpe: “Okomeka Nkolo Nzambe na yo te.”
Bomoni, Amitalisaki polele liboso na Satana ete Azalaki Nkolo
Nzambe. “Mpamba te ekomami: ‘Okomeka te…’”
121 Sikawa, soki—soki Satana áyebaka te ete wana Azalaki
Nkolo Nzambe, alingaki koloba: “Zela naino, Ozali Moto yango
te.” Kasi ayebaki malamu koleka mpo na kowelana ná Ye mpo
na yango.
122 Ayebaki esika ya kotelema. Alobaki, “Okomeka Nkolo
Nzambe na yo te.” Mpe wana nde Nani Ye azalaki. Mpe Satana
ayebaki malamu koleka ete akokaki koloba yango, mpo misala
ya Yesu esilaki kotalisa polele ete Azalaki Nkolo Nzambe na yo.
123 Bótala sikoyo likambo mosusu. Kondima Ebongi Be ezali
nkolo ya makambo nyonso. Kondima Ebongi Be elóngaka
makambo nyonso. Ézala eloko nini, Ekolónga yango. Sikawa,
bótala malamu! Ntango ondimi eloko moko, osali eloko moko,
mpe ozali na kondima na likambo oyo ozali kosala; ata likambo
yango ezali nini, etalaka yango ata moke te. Bomoni, ekolónga
likambowana. Ézala na—na ndako yamaláli, mpeNkolo amonisi
ete likambo moko boye ekosalema, yo lobá yango kaka mpe
kende liboso.
124 “Oh, ezali nde…?” Kotuna motuna moko te. Likambo
esili, kóbá bobele kokende liboso. Bomoni? Elóngaka makambo
nyonso. “Ee, soki osali boye, Songolo-pakala akosala…”
Yango…bomoni, Esílá kolonga yango. Bomoni?

125 Kondima endimaka ete Nzambe akosala ete makambo
ébonga. “Nayebi te ndenge Akosala yango, kasi Akosala yango
ata bongo.” Bomoni? Elóngaka makambo nyonso.
126 Mpe kondima ná bolingo bazalaka bandeko, mpo okoki
kozala na kondima te soki ozali na bolingo te, mpo kondima na
yo ezali na Nzambe moko Oyo azali mpenza bolingo. Kondima
ná bolingo basálaka elongo.
127 Bótaka, ezali lokola bilenge oyo babálani. Soki bozui elenge
mobali moko ná elenge mwasi moko, mpe balingani…balingani
mpenza moko ná mosusu. Wana bazali kokende liboso mpe
babandi koyebana malamu, mitema na bango ebandi kobeta
lokola motema moko. Bomoni? Bazali—bazali…kasi bakómi
naino mwasi ná mobali te, kasi bolingo na bango ekangi bango
elongo, mpe batiáni motema moko na mosusu. Sikawa, soki
balingani mpenza, na bolingo ya solosolo, mpe oyebi ete elenge
mwasi oyo alingi yo mpe—mpe ayebi ete yo olingi ye, botiáni
motema moko na mosusu (bozali na kondima moko na mosusu)
soki bozali na kondima moko na mosusu; soki te, ekozala
malamu ete óbala elenge mwasi yango te. Bomoni?
128 Botala, bosengeli kozala na kondima. Soki bokaboli bango
mpe botii moko mosika na sudi mpenza mpe mosusu mosika na
nordi mpenza, mitema yango ekokóba kobeta na bolingo wana,
moko mpo na mosusu, ata bazali wapi. Bakozala mpenza sembo
moko na mosusu ndenge esengeli, mpamba te balingani. Mpe
soki olingi Nkolo, kaka mpo na koluka kokima lifelo te, kasi
olingi Nkolo, na bongo okozala na kondima na Nzambe; bomoni,
soki olingi Ye.
129 Ndakisa, e—elenge mwasi moko…euti kosalema awa na
Louisville, eleki ntango molai te. Mwasi moko azalaki—
azalaki…azalaki Moklisto eleki mibu ebele, kasi mobali na ye
autaki…alingaki, elenge mwasi yango alingaki mobali yango.
Autaki kokómaMoklisto, eleki mibu mibale to misato. Na bongo
babálanaki; balinganaki mpe bazalaki kotiana motema moko na
mosusu, mpe babálanaki. Bongo mwasi yango alobaki na mobali
yango, alobaki, “Cheri, esengeli kozala mpasi mpo na yo, ozali
naino elenge Moklisto. Ozuá makambo mingi mpenza ya koleka
kati na yango.” Ezalaki likambo ya komela masanga. Alobaki,
“Ozalaki na makambo mingi mpenza ya koleka kati na yango.”
Mpe alobaki: “Nayebi ete osengeli koleka na komekama makasi
mpenza.”Mpe alobaki: “Nalingi ete óyeba likambomoko sikawa.
Sikawa, soki esalemi ete okwei, soki esalemi ete o—okwei na
komekama mpe olóngami, kotikala mosika na ndako te; zóngá
awa. Yaka awa, mpo ngai—ngai nakozala awa kozeláká yo, mpe
nakosunga yo mpo na kobóndela lisusu kino okozua elonga.
Nakotikala elongo na yo, mpo ntango nabálaki yo, nabálaki yo
mpo nalingaki yo. Mpe ata okómi ndenge nini, nakokóba kolinga
yo.”

130 Nsima na mwa mikolo, mobali yango azalaki kolia na midí
elongo ná baninga mibali kuna na nganda maboke, azalaki
kobetela bango lisolo yango, alobaki: “Sikawa, ndenge nini moto
akoki kosala likambo ya mabe, na ntango oyo moto moko alingi
yo ndenge wana?” Bomoni?
131 Yango wana mpenza. Ndenge nini—ndenge nini okoki
kobuka motema oyo batieli yo ndenge wana?
132 Mpe ntango tozalaki basumuki, bapaya, zángá Nzambe; na
mokili, na kati ya potopoto wana, ndenge nalobelaki yango na
ntongo, Nzambe ayaki epai na biso! Nzambe alukaki yo, oluká
Nzambe ata moke te. “Moto moko te akoki koya epai na Ngai
soki Tata abendi ye te liboso.” Mpe Nzambe akitaki na kati ya
potopoto yango, oyo ozalaki, alukaki yompe abimisaki yo! Yango
esengeli kokela Bolingo moko Ebongi Be. Tala oyo ozalaki, mpe
tala oyo okómi. Nini esali yango? Moto moko oyo alingi yo! Na
bongo, okoki te kozala na kondima na oyo Alaki yo? Bolingo ya
solosolo ekokela elikia na Liloba na Ye.
133 Akamataki ngai ntango nazalaki eloko te. Nazali eloko te
kino lelo, kasi nazali kati na loboko na Ye. Bomoni, Ye nde
akamataki ngai. Mpe Alingaki ngai ntango nakokaki kolingama
te. Alingaki yo ntango okokaki kolingama te, kasi Abongolaki
yo. Kaka ndenge ndeko mwasi oyo ya moindo alobaki, mokolo
wana na litatoli na ye, alobaki: “Nazali—nazali te oyo nasengeli
kozala, mpe nazali te oyo nalingi kozala, kasi nazali te oyo
nazaláká!” Ayebaki ete asilaki kokóma esika moko, eloko moko
esalemaki.Mpe nde lolengewana ezalaka. Soki Nzambe alingaki
ngai, ntango nazalaki mopaya mpo na Ye, na lolenge ete Akitaki
na nsé mpenza mpo na kozua ngai mpe kolokota ngai, yango
epesaka ngai elikia ete Azali na mposa ya kosalela ngai. Azali
na ntina ya kosala yango. Amonaki eloko moko kati na ngai.
Amonaki eloko moko kati na yo. Azalaki na ntina moko ya
kobikisa yo, tala bato oyo babikisami te lelo. Talá ba-milio ya
bato oyo Akokaki kozua na esika na yo, kasi Azuaki nde yo.
Amen! Moto moko te akoki kozua esika na yo. Amen! Ozali na
kati ya nkita ya Nzambe. Moto moko te akoki kosala yango. Oyo
wana ezali Bolingo na Ye epai na yo.
134 Na bongo, osengeli mpe kotalisa bolingo na yo epai na Ye,
boye te? Ezali lisolo ya bolingo. Ata likambo ekómi ndenge nini,
makambo yango ekambamaka na Bolingo oyo ekelaka Kondima:
ete Nzambe alingi yo mpe yo olingi Nzambe, mpe bolinganaka,
mpe—mpe yango nde ebótaka Kondima. Malamu. Na bongo
ekoki te—ekoki kozanga te kobota mpenza eloko oyo Nzambe
alakaki ete ekobota.
135 Sikawa, bótala malamu! Kondima Ebongi Be ezalaka peto,
peto mpenza lokola bolingo. Bomoni? Sikawa, ntango olingi
moto, mpe ozali na…olingi mobali na yo to olingi mwasi na
yo. Sikawa, ezali na ntina te ete moto moko áyebisa yo “osalaka

yango te”, mpo osalaka yango mpenza, mpe oyebi ete osalaka
yango.
136 Sikawa, soki natuni yo: “Ndenge nini o—okoki kotalisa
polele ete osalaka yango?”
137 “Oh, nakotalisa yango polele na ndenge na ngai ya kobika
mpo na ye.” Bomoni? “Nazalaka mwasi ya botosi mpe bosembo.
Nazalaka mobali ya sembo mpenza, mpe etalisaka ngai polele
ete na—ete nalingi mwasi na ngai; to nalingi mobali na ngai.”
Bomoni, bomoi na yo etalisaka polele oyo yo ozali. Ezali ndenge
mokompo naBoklisto. Bomoni?Kondima na yo, botiákamotema
moko namosusu, ezali ya peto. Mpe ezali elokomoko ya solosolo,
okoki kolakisa yango na moto mosusu te, kasi ozali na yango,
mpe misala na yo etalisaka yango polele.
138 Mpe soki ozali na Kondima ya peto, oyo esangisami te, lokola
bolingo na yompo namolóngani na yo, na bongo okotalisa yango
polele na lolenge osalaka. Ozomilelalela lisusu te, oyebi ete
esili kosalema, ozokende se liboso. Ata likambo yango emonani
ndenge nini, ata moto mosusu alobi nini, yo oyebi eloko oyo
esalemaki. Oyebi ete esíli na yango; kaka ndenge oyebi ete
olingaka mobali na yo, kaka ndenge oyebi ete olingaka…
Bomoni, bolingo ná kondima esengeli kotambola elongo. Bazali
bandeko, balinganaka. Bolingo ebótaka Kondima.
139 Ntango Satana amekaka biso, tosengeli kotélemela ye na
Kondima Ebongi Be na Liloba Ebongi Be, ndenge Yesu asalaki.
Liloba na Nzambe Ebongi Be. Tosengeli kozala na Kondima
Ebongi Be na Liloba Ebongi Be, mpe kotélemela Satana.
140 Sikawa tokosala mbangu, mbangu nyonso mpenza.
141 Na Kondima na Ye na—na Liloba na Ye biso (Alongaka),
tokoki kolonga eloko nyonso: ézala liwa, ewélo, mpe nkunda.
Toyebi ete Nzambe azali Nzambe, ete na Kondima Ebongi Be
na Liloba na Nzambe oyo Ebongi Be, Alongaki nyonso oyo
Akútanaki na yango. Liwa ekokaki ata kotelema Liboso na Ye
te. Maláli ekokaki kotelema Liboso na Ye te. Ezalaki kotiola
uta na Ye lokola bibale ya nguya, ezobimáká ntango nyonso,
nguya ezalaki kobima longwa na elamba na Ye. Bato bazalaki
kolala kati na elili na Ye; kopusana, kosimba elamba na Ye
mpe bazalaki kobika. Ntango mwasi wana asalaki bongo, na
bongo bato nyonso bakómaki na mposa ya kosimba elamba na
Ye, mpo bamonaki ete nguya ezalaki ntango nyonso kobima uta
na Ye, ezalaki kotiola lokola bibale. Tala Ye wana, azotambola,
kotambola na mokili ná Kondima Ebongi Be, mpo Azalaki
Liloba.
142 Sikawa, “Soki boumeli kati na Ngai,” na nzela na Ye,
Amemelaki bino Liloba; “mpe Maloba na Ngai eúmeli kati na
bino,” na bongo bótambola na lolenge moko wana: banguya
ezitiólaka uta na bino, bibale ya maziba ya mapamboli ya
Nzambe ezosopana likoló na bato. Bomoni oyo nalingi koloba?

Mpe bozokósela yango te, bozobánzabanza yango te. Ezali
kosálema mpenza bongo, mpe bomoni yango. Soki ozobánza
yango kaka, wana ekosunga yo te; kasi soki ezali mpenza wana,
esalemaki mpenza.
143 Sikawa, bótala! Bomoni, na nzela na Yango, ntango
Atelemaki mpe Alobaki: “Soki bobomi Nzoto oyo (Tempelo oyo),
nakotelemisa yango lisusu na mikolo misato.” Mpo na nini?
Andimisamaki mpenza ete Akosala yango, mpo Makomi elobaki
ete Akosala yango (Masiya): “Nakotika elimo na Ye na ewélo
te, Nakotika mpe te ete Mosanto na Ngai ápola.” Mosakoli, oyo
Liloba eyaka epai na ye, alobáká ete ekosalema, mpe Ye ayebaki
ete Azalaki Moto yango.
144 Mpe ntango mo…Yesu Ye moko alobaki: “Libondeli ya
kondima ekobikisa mobéli,” to “Bakotiela babéli maboko, mpe
bakobika.” Soki…

Bosengeli kozala na elikia moko wana oyo ebongi be, ete
“ntango bakotiela ngai maboko, nakobika,” mpamba te Ye
alobaki bongo.
145 Alobaki, “Bóboma Nzoto oyo, mpe Nakosekwisa Yango,”
mpo Ayebaki ete Azalaki Masiya. “Nakotika te ete Mosanto na
Ngai ápola”; Ayebaki ete Ye azalaki Moto Mosanto. “Nakotika
mpe elimo na Ye na ewélo te”; Atikaki yango te. Ayebaki ete
Akosala yango. Azalaki na elikia mpenza ete Azalaki kuna mpo
na kolónga liwa ná ewélo, Alobaki, “BóbomaYango, soki bolingi,
mpe Nakosekwisa Yango lisusu na mikolo misato.” Oh, la la!
“Nazali na nguya ya kopesa bomoi na Ngai, to Nazali na nguya
ya kozua yango lisusu”; Ayebaki Nani Ye azalaki.
146 Ozali Moklisto. Ozali namakoki ya kozuamapamboli nyonso
ya lisiko oyo Yesu akufelaki yompo na yango. Ezali nyonso ya yo!
Esílí kofutama, yo osengeli kaka kondima yango. Kobanzabanza
yango te; kasi ndima yango, mpe yébá ete ezali ya yo, mpe okoki
kozua yango. Oh, oyo wana nde Kondima oyo elongaka: yéba!
Iyo.
147 Ayebaki ete ekosalema liboso…Akokaki koloba yango
liboso, ete ekosalema, mpo Ayebaki ete ekosalema; mpe nyonso
oyo Azalaki koloba liboso, esalemaki. Sikawa, bótala malamu!
Nyonso oyo Azalaki koloba, Nzambe azalaki kokokisa oyo
Ye azalaki koloba. Bókanisa naino! Nyonso oyo Yesu azalaki
koloba, Nzambe azalaki kokokisa Yango. Boye, Ayebaki ete
Maloba na Ye ezalaki Maloba ya Nzambe. Sikawa, bótala!
Likomi moko yango eyei lisusu epai na biso: “Soki yo olobi na
ngomba oyo.” Oh, la la! Na—natiki yango ékota malamu mwa
moke, bomoni, mpo tokosala molongo ya mabondeli. Tokosilisa
liyangani mpe tokobondela mpo na babeli, baoyo balingi ko…
baoyo basengeli kokende.
148 Tálá! Ayebaki ete Azalaki kosepelisa Nzambe. Ayebaki ete
mabe moko te ezalaki na bomoi na Ye. Nzambe asilaki kotatola:

“Oyo azali Mwana na Ngai molingami, oyo Nasepeli kofanda
kati na Ye, bóyoka Ye! Oyo azali Mwana na Ngai molingami,
oyo Nasepeli kofanda kati na Ye,” na mokolo ya libatisi na Ye.
“Nasepeli kosala efandelo na Ngai awa, ata kokweisama moke
ezali te mpo na Ye.”

149 Sikawa, ntango Nzambe moko yango ayei epai na yo, mpe
asepeli kofanda kati na yo, asepeli kokokisa liloba na yo, oyo
mokano na yo elobi,…Mokano ya Yoshua ezalaki nini? “Telema
wana, mói!”Mpe etelemaki wana. Amen! Na ntembe te! Mokano
ya Mose ezalaki nini? Asémbolaki lingenda na ye likoló ya—ya
ebale ndenge wana, bongo apesaki motindo ete “Fungwámá!”
Mpe efungwamaki! Bomoni, nyonso oyo bokosenga. “Mpe
soki olobi na ngomba oyo: ‘Longwa wana’, mpe otii ntembe
te, bomoni, na motema na yo, kasi ondimi ete oyo olobi
ekokokisama, okomona yango kokokisama.” Yango ekozongisa
yo na Liloba. Sikawa, oyo wana ezali miliki balongólá mafuta te.
Bomoni? Ekozongisa yo kuna. Nayebi ete ekolekela bino, ntango
mosusu, bomoni, mpo Ekoki kofanda malamu te. Kasi kondima
ya solosolo mpenza, ekosósola yango, mbala moko.

150 Namóná yango, moninga. Biblia yango oyo, ezali polele
liboso na ngai. Namóná yango kosalema, mpe nayebi ete ezali
Solo. Nayebi eteNzambe naLikoló ayebi ete bomoi na ngai ekoki
kosuka liboso násilisa liteya oyo, kasi na—nayebi ete esalemaki.
Namóná yango ngai moko. Nazali motatoli ete Liloba yango
ekokisamaki, ete nayebi ete Ezali Solo: koloba yango, kotelema
wana mpe komona Mokeli kokela ekelamu ya bomoi, liboso
na miso na yo mpenza; oningisi motó mpe omituni; nsima na
yango otambwisi misompe omoni Ye kokelamosusu, kaka lokola
yango mpenza, mpo yo olobi bongo; obaluki mpe olobi: “Mosusu
ekozala kuna,” otali, mpe tala yango wana! Sikawa, ezali solo.

151 Oh, tosengelaki kozala wapi? Yango nde Kondima Ebongi
Be. Emononeli te: “Loba kaka Liloba”, namonaki esende yango
ata moke te. Alobaki kaka Likomi oyo, oyo yango ezalaki,
mpe “Loba yango, kotia ntembe te; kasi oyo olobi ekozala
wana.” Nazuaki Nzambe na Liloba na Ye, mpe ekokisamaki.
Ya solo. Ezali mpenza na nguya lokola…Mpe moninga, lokola
mokengeli na yo, ezali mpenza na nguya lokola ntango Yoshua
atelemisaki moi; mpamba te, mói esilaki kozala wana, minzoto
ezalaki kotambola, mpe atelemisaki kotambola na yango. Kasi
mpo na oyo, Abimisaki eloko moko wana, oyo ezalaki wana te,
Akelaki yango! Nazali na esengo mingi ya koyeba Nzambe oyo
akoki kozwa putulu ya mabele, mokolo moko, ná eloko moko te,
mpe kozongisa ngai lisusu na bomoi, kondimamokowana, nsima
na ngai kolónama na nkunda. Oh, la la! Yango wana mpenza.

Kondima na ngai etaleli Yo,
Yo Mwana-mpate ya Kalvari.

152 Soki olobi mpe otii ntembe te, kasi ondimi oyo outi koloba,
okozwa oyo olobi. Bomoni, ndimá ete ekosalema!
153 Na Nzembo, Dawidi alobaki na ntina na Ye. Mpe ná yango,
Azuaki nguya na Ye mpe Asalelaki bamosusu. Abómbaki yango
kaka mpo na Ye moko te, kasi Asálelaki bamosusu na nzela na
yango; Abikisaki mpe bamosusu, ata baoyo bazalaki mosika,
mpe Akoki kosala ndenge moko sikoyo. Mpe Alakaki kondima
moko yango epai ya bandimi, na Liloba na Ye, na Yoane—na
Yoane 14:12, Alobaki bongo; naMálako 16;mpe lisusu naMálako
11:23, oyo touti kotánga.
154 Sikawa, bótala malamu. Sikawa, Ye amonani epai na biso na
lolenge moko oyo Amonanaki epai na bango, na Kondimana na
Kala, mpe na lolenge moko oyo Amonanaki na Kondimana na
Sika; mpe amonani na nzela na Liloba yango moko, Klisto moko
yango. Mpe nalobi na bino ete Klisto azali Molimo Mosanto.
Li—liloba oyo Klisto elingi koloba “Mopakolami.” Moto oyo
apakolami, yango nde Klisto, Mopakolami. Boni bayebi ete
ezali solo? Yango nde ndímbol-…Mopakolami, Moto moko
akoya, oyo akopakolama. Akopakalama na nini? Biblia elobi,
na Misala 2, ete Yesu ya Nazareti, Moto oyo Nzambe andimaki,
apakolamaki na Molimo Mosanto; azalaki kokende bipai na
bipai, asalaki misala minene ná nyonso wana, bomoni, oyo
Nzambe azalaki kokokisa, mpo na kotalisa polele ete Azalaki
kati na Moto yango.
155 Sikoyo, topakolami na Molimo moko yango, ba-masíya oyo
bapakolami; ba-masiya ya mikolo ya nsuka, mpo na kongengisa
lisekwa ya Yesu Klisto; mpo na kotalisa ete Akúfá te, kasi na
lolenge ya Molimo Mosanto, Azali kati na bato na Ye; Azali
kosala katikati na Mwasi na libala na Ye, ná bolingo mingi mpo
na Ye, komísopa Ye moko kati na Ye. Bazali kokóma moko mpo
na Elambo ya Libala; mpe bilembo moko yango, oyo elakámá na
Nzambe moko yango, kati na Liloba moko yango, ezali kosala
komonisama na Ye ndenge moko.
156 Totikali na eloko mosusu te ya kosala, bobele kondima
Yango, mpe “kondima yango” ezali elendiseli, mpe yango nde
ekelaka Kondima Ebongi Be. Bókanisa naino ndenge—ndenge
tozangi mpenza lisosoli; bókanisa yango naino mwa moke,
sikoyo.
157 Sikawa, tótala naino. Asalaka makambo nyonso malamu?
Asílá nde koyebisa biso likambo moko kozanga ete ékokisama
mpenza ndenge Alobaki yango? Akokisaki yango te, mpe
Likonzi na Móto ya nkembo ezalaka katikati na biso te mpe
asalaka mpenza ndenge Alakaki kosala? Tomonaki yango te?
Science ekangaki Yango fotó te, nsima na Ye koloba liboso oyo
ekosalema; nakendeki kunampe Ekomamaki ata na ba-zulunále
ná ba-magazíni, bakomaki na ntina na Yango mpe balakisaki
Yango, wana nayebisaki bino yango basanza ebele liboso

ékokisama? Asalaka mpenza te ndenge Asalaki na Kondimana
ya Kala, mpe na Kondimana ya Sika? Mpe ezali kaka Ye moko
mpenza! Molimo Mosanto moko yango ayaka, mpe Ye nde
asósolaka makanisi. “Mpe Liloba na Nzambe, oyo ezali bomoi
mpe epelaka makasi koleka mopanga ya míno mibale, Esósolaka
makanisi ná mikano ya motema.” Ezali bongo te? Ezali Nzambe
moko yango, boye te? Sikawa, Moko wana mpenza, azali mopaya
moko boye te, epai moko mosusu, Azali awa. Ye azali awa, azali
kosala oyo mpo na kokela Kondima Ebongi Be. Nazali koyoka
Ye. Nayebi ete Azali awa sikawa. Nayebi ete Molimo na Ye ezali
awa. Nayebi ete Ayebi makambo nyonso. Amen! Mpe nayebi ete
Alingi ko—kosala likambo moko. Azali kosala likambo moko,
mpo na—mpo na kokela kobonga be oyo ya kondima na kati ya
bato.

158 Tokokóta nde na Seko-na-seko, ndenge esalemaki na ntango
ya Noa, ná bato mwambe oyo babikisamaki? Tokobima nde
lokola Lota, ná bato misato oyo babimaki na Sodoma? Tokoya
nde lokola na ntango ya Yoane Mobatisi, ná bandimi motoba?
Tika ete tóndima, mpamba te misala na Ye ebongi be! Ezali
kotalisama malamu mokolo na mokolo na kobonga be liboso na
biso, kolakisáká ete Azali Liloba, Liloba! Baebele mokapo ya 4
elobi:

…Liloba na Njambe ejali…na mopotu koleka
mopanga yonso mipele bipai mibale,…esósolaka ata
makanisi ná mikano ya motema.

159 Bókanisa naino! Liloba na Nzambe ezali Yango, Esósolaka
mikano ya motema. “Mpamba te Liloba na Nzambe ezali na
bomoi ná nguya, mpe epelaka makasi koleka mopanga nyonso
ya míno mibale, ekótaka mpe ekabolaka elimo ná molimo,
mpe matongá ná mafuta na yango, mpe Esósolaka makanisi ná
mikano ya motema.” Liloba ekomaki mosuni! Aleluya! Liloba
ezali kosala kati na nzoto ya moto, na nzela na bilembo ya nzoto,
na nzela na bilembo oyo ekoki kosimbama, na nzela na bilembo
yaMakomi, na kobonga be,mpo na kopesa binoKondimaEbongi
Be mpo na Konétolama Ebongi Be.

160 Mpo na nini tokoki kotala Yango te? Ezali lisapo te; zabolo
atii biloko ndenge na ndenge ya mokili liboso na bino, mpo
na komeka kokanga, kosala ete bó…kopekisa bino bóndima
Yango. Akoya na liyangani mpe akomeka kobwaka biloko
nyonso oyo akoki kobwaka liboso na bino. Bóbwaka yango
mosika na bino! Biblia elobi: “Telema mpe ningáná.” Mifiná yo
moko.

161 Molimo na Ye ezali awa, Ayebi yo. Ozali na likambo bobele
moko ya kosala, ezali kondima Yango, koyamba Yango. Ayebi.
Bondimi yango? Ayebi oyo ezali kati na yo, Ayebi oyo ozali, Ayebi
mposa na yo, Ayebi oyo osengeli na yango.

162 Jim, ondimi ete Ayebi likambo ya bebé wana? Otalaki fievre
na ye liboso bóbima, ezalaki degré ntuku minei ná ndambo.
Ondimi ete Akobikisa ye? Ekómeli ye lelo, maladi yango. Ekotika
ye. Nauti kotala kuna mpe namoni bango liboso bábima na
ndako, namoni eloko oyo basalaki. Sikawa, ezali solo.
163 Mme Little, ondimi ete Nzambe akopesa yo elonga likoló
na diabète wana? Mwasi moko afandi pembeni na yo, ayebi yo
te, kasi Molimo ezali likoló na ye. Oyo ezali kotungisa ye ezali
mwa…azali na mwana oyo asengeli koleka na lipasó ya liso
to eloko moko. Auti na Chicago. “Ezali na bomoi, na nguya
koleka mopanga ya míno mibale; Esósolaka.” Ezali nini? Liloba!
Bondimi yango? Na ntembe te.
164 Mwasi moko afandi na molongo oyo elandi; auti koleka
na lipasó ya liso moko, eleki mpenza malamu te. Kasi o—
ondimi Yango, eko…o—okobika. Ondimi Yango? Malamu. A—
azali kokanisa na ntina na yango.
165 Mme Peckenpough, ezali mpo na yo te, ezali mpo na nkóko
na yo ya mobali oyo afandi awa. Ozali kobondela mpo na yango,
kasi ondimi ete Nzambe akobikisa ye? Ondimi ete Nzambe akoki
koyebisa ngai maladi na ye. Minganga bayebi yango te; te.
Ya solo. Ba-poumon kovimba. Ezali ya solo. Azali na maladi
ya makila. Ya solo! Bazali koyeba mpenza te soki bakotika
ye ákende na kelasi to te. “Ezali na bomoi, na nguya koleka
mopanga ya míno mibale.”
166 Namoni mwasi moko oyo bilei efandaka na libumu na ye te.
Azali na esika moko, tika ete námona elongi na ye. Iyo, afandi
kuna. Nkombo na ye Mme LewEllen. Andimi na motema na ye
mobimba, mpasi ya libumu yango ekotika yo. Amen!
167 Mwasi moko afandi mpembeni na ye mpenza, azali kotala
ngai sikawa, afandi na nsuka; alati manéti. Azali na artrite. Ezali
na loboko na yo ya mwasi; ezalaki, ezali lisusu te, sikawa. Iyo,
soki ondimi!
168 Ebongo mpo na bebé oyo wana, kuna? Auti na Ohio; azali na
cancer na liso. Ondimi ete Nzambe akobikisa ye? Akosala yango,
ndima yango. Na Ashland, na Ohio! Ondimi sikawa ete Nzambe
akobikisa ye, Akosala yango. Ezali nini? “Ezali na nguya, ezali
na bomoi koleka…”
169 Mwasi moko afandi awa, eloko moko ebeti ye, azali na mpasi
na lipeka na ye. Ezali ya solo. Boye te? Malamu, ndima Yango,
mpe ekosila. Omoni? “Liloba na Nzambe, Esósolaka makanisi
mpe mikano ya motema.”
170 Sikawa, ba-kálati ya mabondeli ezali awa te. Moto moko
te azali mpo na kobondela…kokabola ba-kálati ya mabondeli.
Awa tosalelaka yango te, tosalelaka yango kaka mpo na kotia
molongo. Olingi babondela mpo na yo? Bato boni balingi
babondela mpo na bango, wana Liloba ezali kotalisama na nzela
na nzoto? Tika ete baoyo na molongo oyo bátelema mpe báya



30 LILOBA LILOBAMI

boye, ekita liboso na nzela oyo, bálanda liboso nzela oyo, awa,
Bino baoyo bolingi ete bábondela mpo na bino. Bongo, nsima na
yango, nalingi ete baoyo na nzela oyo bálanda nsima na bango.
Bongo, ntango bakosilisa, tika ete baoyo na nzela oyo báya.
171 “Ezali na bomoi, na nguya koleka,…” Mopanga ya míno
mibale ekoki kosala yango? Te, misie! Kasi Liloba na Nzambe
ekoki kosala yango. Mpo na nini? Ezali Liloba na Nzambe.
Sikawa, bondimi yango?
172 MongangaMonene!Ndeko mwasi oyo ya—ya Tennessee azali
wapi, Ndeko mwasi Ungren, to Downing? “Monganga monene
azali sikawa pembeni.”
173 Nakobosana yango ata mokolo moko te, na Fort Wayne
na mpokwa wana, ntango elenge mwasi oyo ya Amish to
Dunkard afandaki wana mpe azalaki kobeta yango: “Monganga
monene azali awa sikawa,” ntango ayokaki ete mwana mobali
wana abikaki, apumbwaki, Molimo Mosanto ekitaki likoló na
ye, suki na ye ya kitoko ekweaki likoló ya mapeka na ye,
mpe piano ekóbaki kobeta loyembo yango kozanga kokata.
“Monganga monene azali pembeni sikawa, Yesu mokaboli na
mawa.” Nguya ya Molimo ezalaki koningisa ba-buto ya piano,
kobeta “Monganga monene azali pembeni sikawa.”
174 Tala, ozali…Ondimi? [Motomoko alobi: “…?…iyo, nazali
na mposa ya kondima.”—Mok.] Ozali na mposa na yango?
Bomoni? Sikawa bóbosana te, wana bozali koleka…Sikawa,
soki ondimi te, koya te, fánda na yo. Lobá: “Nako—nakomikotisa
na likambo yango na mpwasa te. Nazoya mpo nandimi yango.”
Ntango ngai…
175 Biblia elobi: “Bilembo oyo ekolanda baoyo bakondima. Soki
batieli babeli maboko, bakobika.” Ezali mpenza solo. Kasi, ezali
na masengisi “kondimi Yango.” Sikawa, ngai nandimi yango.
Nzambe asili kotalisa bino polele, nandimi Yango. Bomoni?
Atalisaka Liloba na Ye mpo na kolakisa ete ezali Liloba na Ye.
Kokokisama ya Likomi, mpo na kotalisa polele ete ezali bongo.
Sikawa, bóndima yango ntango bokolekawana. Bokosala yango?
Nsima na yango, ntango nakotiela yo maboko,…yango mpenza
nde oyo Biblia elobi.
176 Ozali na mafuta ya kopakola awa, Ndeko Neville? Zua
yango, mpe yaka na ngámbo mosusu oyo, tókokisa nde Likomi
yango. Yaka awa na ngambo oyo, pakola moto moko na moko
wana akozala koleka, mpe tokobondela mpo na bango. Sikawa,
mpo nandimisama ete nakosala libondeli ya kondima mpo na
moko na moko na bino, baoyo nyonso bazali bandimi bátia
maboko bamoko likoló na bamosusu. Bósembola kaka maboko,
mpe bókutanisa yango bamoko likoló na bamosusu. Awa nde
tokomona likambo moko nsima na miniti moke.
177 Nalingi koyeba epai losambo na ngai ekómi, na ntina na
oyo tondimaka; nalingi koyeba epai bato bakómi; soki babelemi

mpo na kozua Mopanga mpe kokende na ndelo ya bitumba,
koloba: “Nabeti na yo móndengé, Satana!” Bomoni? “Nabeti
na yo móndengé! Okoki—okoki lisusu kosala te ete názanga
kondima.” Makambo yango esalemaka mpo na nini? Mpo bato
bándima. Ezali Liloba. Yango nde elakisaka ete nazali koteya
bino Solo, Liloba. Liloba ekomi nzoto, Ekómi nzoto kati na bino;
ekómi Liloba; ekómi Bomoi kati na bino, ekomi Bomoi kati na
ngai. Bomoni?

Monganga Monene!Malamu, tógumba mitó sikawa.
178 Nkolo Yesu, Monganga monene, azali pembeni sikawa, Yo
nde Monganga. Nauti koteya Liloba na Yo, mpe Liloba na Yo
esakoli ete Ozali awa; ete Ozali ndenge moko lobi, lelo mpe
libela; ete Okoki kokweya te. Ozángá kosunga biso ata moke
te, Nkolo. Sikawa, moto moko na moko na baoyo batii maboko
bamoko likoló na bamosusu, tika ete mapamboli ya Nzambe
ézala likoló na bango. Mpe wana biso tozali koya, bango bazali
bandimi. Mpe wana ngai ná mokengeli tozali kopakola bango
mafuta mpe kolekisa bango na molongo oyo, tika moto moko
na moko áleka awa ná kondima mpo na kondima yango, koyeba
ete Nzambe mpenza ya Lola azali awa. Tika ete moko na moko
áminingisa. Bakoki kosala yango kaka mbala moko oyo, Nkolo?
Tika ete bá…tika ete ékotamalamu,Nkolo, bobelembalamoko.
Fungola miso na bango, Nkolo, mpo bámona oyo ezali kosalema,
mpe bákufa miso te, bátenga-tenga te, kasi bámona bokokisami
ya Bozàli ya Yesu Klisto oyo asekwi. Kokisa yango, Nkolo, na
Nkombo na Yesu. Amen.
179 Nabondeli bino na Nkombo na Yesu Klisto ete bókota
na molongo oyo te, soki omiyoki te ete ozali na Kondima
Ebongi Be, mpo ozali bobele kozua ntango na bango, ntango
ya bato mosusu. Kosala yango te! Mpe na nzela na…ntango
nyonso oyo nateyá bino, nasílá nde koyebisa bino likambo
moko kozanga ete ékokisama? Ya solo mpenza! Nkolo asalá
yango. Asalá yango mpo na ngai te. Asalá yango mpo na
bino, mpo bókoka kondima ete oyo nazoyebisáká bino ezali
Solo. Sikawa bóndima yango, nyonso ekotambola malamu, mpe
eko…bokobika. Ntango okoleka awa, tiká kozanga kondima
na yo na kati ya…na libenga ya molimo oyo awa. Bokomona
yango te, kasi ezali wana. Ntangomafutawana ekomama yo, tika
kozanga kondima na yo kaka wana. Tika yango mpe zonga ná
Kondima Ebongi Be, ete obikisami. Bokosala yango? Na bongo,
Nkolo apambola bino.
180 Malamu, nakosenga na moto oyo akoki kokamba na
banzembo, ete á…Motei monene wana azali wapi, ndeko
oyo…? Nkombo na ye nani? Capps, Ndeko Capps. Azali na
kati ya molongo? Olobi nini? Yaka awa, Ndeko Capps, telema
wana mpo na koyembela (eyanganelo) wana biso nyonso tozali
kobondela ete: “Monganga Monene azali pembeni sikawa.”

181 Wana azali koyembisa yango, moko na moko áyemba sikawa
na motema mobimba. Koyemba kaka koyemba te, koloba:
“Nalingi koyemba: ‘Monganga Monene azali sikawa pembeni,
Yesu mokaboli na mawa. Soki Alobi, mitema oyo etutami
elendisamaka, Yesu mokaboli na mawa.’” Oh, oh, oh, la la!
182 Na makasi nyonso! Kolemba te. Molimo na yo ya kolamuka.
“Iyo, Monganga monene azali pembeni sikawa, Yesu mokaboli
na mawa!” Akotalisa polele ete Azali awa! Nandimeli Ye. Amen.
183 Malamu. Tika ete…Baoyo bazali na kondima bápusana.
184 Na nkombo na Yesu Klisto, natieli mwasi oyo maboko mpo
na lobiko ya nzoto na ye.

Na nkombo ya Yesu Klisto, nakweisi maladi yango.
185 Na Nkombo na Yesu Klisto, natieli ndeko na ngai maboko
mpo na lobiko ya nzoto.
186 Na Nkombo na Yesu Klisto, natieli ndeko na ngai ya mwasi
maboko mpo na lobiko ya nzoto na ye.
187 Na Nkombo Na Yesu Klisto, natieli ndeko na ngai maboko
mpo na lobiko ya nzoto na ye.

Na Nkombo na Yesu, natieli ndeko na ngai ya mwasi maboko
mpo na lobiko ya nzoto.

NaNkombo naYesu, natieli ndeko na ngai yamwasimaboko.
Na Nkombo na Yesu Klisto, natieli ndeko na ngai ya mwasi

maboko mpo na lobiko ya nzoto na ye.
Na Nkombo na Yesu Klisto, natieli ndeko na ngai maboko.
Na Nkombo na Yesu Klisto, natieli ndeko na ngai ya mwasi

maboko.
188 Na Nkombo na Yesu Klisto, natieli ndeko na ngai maboko
mpo na lobiko ya nzoto.

Na Nkombo na Yesu Klisto, natieli ndeko na ngai ya mwasi
mabɔkɔ.

Na Nkombo na Yesu, bikisa ndeko na ngai ya mwasi.
Na Nkombo na Yesu Klisto!
Na Nkombo na Yesu, bikisa ndeko na ngai ya mwasi.
Na Nkombo na Yesu, bikisa ndeko na ngai ya mwasi.
Na Nkombo na Yesu, bikisa ndeko na ngai ya mwasi.
Na Nkombo na Yesu, bikisa ndeko na ngai.
Na Nkombo na Yesu, bikisa ndeko na ngai.
Na Nkombo na Yesu, bikisa ndeko na ngai.
Na Nkombo na Yesu, bikisa ndeko na ngai.

189 Na Nkombo na Yesu Klisto, bikisa ndeko na ngai oyo.
Na Nkombo na Yesu, bikisa ndeko na ngai ya mwasi.

Na Nkombo na Yesu, bikisa ndeko na ngai ya mwasi.
Na Nkombo na Yesu, bikisa ndeko na ngai ya mwasi.
Na Nkombo na Yesu!
Na Nkombo na Yesu, bikisa ndeko na ngai ya mwasi.
Na Nkombo na Yesu, bikisa ndeko na ngai.

190 Na Nkombo na Yesu, bikisa ndeko na ngai. Ábikisama.
Na Nkombo na Yesu, bikisa ndeko na ngai ya mwasi.
Na Nkombo na Yesu, bikisa ndeko na ngai ya mwasi.
Na Nkombo na Yesu, bikisa ndeko na ngai.
Na Nkombo na Yesu, bikisa ndeko na ngai.
Na Nkombo na Yesu, bikisa ndeko na ngai ya mwasi.
Na Nkombo na Yesu, bikisa ndeko na ngai ya mwasi.
Na Nkombo na Yesu, bikisa ndeko na ngai ya mwasi.
Na Nkombo na Yesu, bikisa ndeko na ngai ya mwasi.
Na Nkombo na Yesu, bikisa ndeko na ngai ya mwasi.
Na Nkombo na Yesu, bikisa ndeko na ngai ya mwasi.
Na Nkombo na Yesu, bikisa ndeko na ngai ya mwasi oyo.
Na Nkombo na Yesu, bikisa ndeko na ngai ya mwasi.
Na Nkombo na Yesu, bikisa ndeko na ngai.

191 Na Nkombo na Yesu, bikisa mwana oyo. E Nzambe, kokisa
yango.

Na Nkombo na Yesu, bikisa ndeko na ngai.
Na Nkombo na Yesu, bikisa ndeko na ngai ya mwasi.
Na Nkombo na Yesu, bikisa ndeko na ngai.
Na Nkombo na Yesu, bikisa mwana mobali oyo.
Na Nkombo na Yesu, bikisa ndeko na ngai.
Na Nkombo na Yesu, bikisa ndeko na ngai ya mwasi.
Na Nkombo na Yesu, bikisa ndeko na ngai ya mwasi.
Na Nkombo na Yesu, bikisa mwana mwasi oyo.

192 Na Nkombo na Yesu, bikisa ndeko na ngai ya mwasi oyo.
Na Nkombo na Yesu, bikisa ndeko na ngai ya mwasi.
Na Nkombo na Yesu, bikisa ndeko na ngai.
Na Nkombo na Yesu, bikisa ndeko na ngai ya mwasi.
Na Nkombo na Yesu, bikisa ndeko na ngai.
Na Nkombo na Yesu, bikisa ndeko na ngai.
Na Nkombo na Yesu, bikisa ndeko na ngai.
Na Nkombo na Yesu, bikisa ndeko na ngai ya mwasi.
Na Nkombo na Yesu, bikisa ndeko na ngai.

Na Nkombo na Yesu, bikisa ndeko na ngai ya mwasi.
Na Nkombo na Yesu, bikisa ndeko na ngai.

193 Na Nkombo na Yesu, bikisa ndeko na ngai oyo, Nkolo.
Na Nkombo na Yesu, bikisa ndeko na ngai.
Na Nkombo na Yesu, bikisa ndeko na ngai, Nkolo.
Na Nkombo na Yesu, bikisa ndeko na ngai.
Na Nkombo na Yesu, Nkolo…?…mpo na nkembo ya

Nzambe.
194 Lobiko ya nzoto ya ndeko na ngai, na Nkombo na Yesu. Tika
yango.

Na Nkombo na Yesu, bikisa ndeko na ngai ya mwasi.
Na Nkombo na Yesu, bikisa ndeko na ngai.
Na Nkombo na Yesu, bikisa ndeko na ngai.
Na Nkombo na Yesu, bikisa ndeko na ngai.
Na Nkombo na Yesu, bikisa ndeko na ngai ya mwasi.
Na Nkombo na Yesu, bikisa ndeko na ngai ya mwasi.
Na Nkombo na Yesu, bikisa mwana oyo.
Na Nkombo na Yesu, bikisa ndeko mwasi oyo.
Na Nkombo na Yesu, bikisa ndeko mwasi oyo.

195 Na Nkombo na Yesu Klisto, bikisa ndeko mwasi.
Na Nkombo na Yesu, kobika ndeko mwasi…?…
Na Nkombo na Yesu, bikisa ndeko na ngai ya mwasi.
Na Nkombo na Yesu, Nkolo, bikisa ndeko na biso ya mwasi.
Na Nkombo na Yesu, bikisa ndeko na ngai, pesa ye nzoto

kolongono.
196 Na Nkombo na Yesu Klisto, bikisa ndeko na ngai ya mwasi,
Nkolo.

Na Nkombo na Yesu, bikisa ndeko na ngai.
Na Nkombo na Yesu, bikisa ndeko na ngai.
Na Nkombo na Yesu, bikisa ndeko na ngai.
Na Nkombo na Yesu, bikisa ndeko na ngai ya mwasi.
Na Nkombo na Yesu, bikisa ndeko na ngai ya mwasi oyo.
Na Nkombo na Yesu, bikisa mwana mwasi oyo.
Na Nkombo na Yesu, bikisa ndeko na ngai ya mwasi.
Na Nkombo na Yesu, bikisa ndeko na ngai.
Na Nkombo na Yesu, bikisa ndeko na ngai ya mwasi.
Na Nkombo na Yesu, bikisa ndeko na ngai ya mwasi.
Na Nkombo na Yesu, bikisa mwana oyo.

197 Bikisa mwana oyo, Nkolo, na Nkombo na Yesu.



KONDIMA EBONGI BE 35

Bikisa mwana mobali oyo, na Nkombo na Yesu.
Bikisa ndeko na ngai ya mwasi, Nkolo, na Nkombo na Yesu.
Bikisa ndeko na ngai ya mwasi Collins, Nkolo, na Nkombo

na Yesu.
Bikisa ndeko na ngai ya mwasi, na Nkombo na Yesu.
Bikisa ndeko na ngai, na Nkombo na Yesu Klisto.
Bikisa ndeko na ngai ya mwasi, na Nkombo na Yesu.

198 Tika kozanga kondima na yo sikawa.
Na Nkombo na Yesu, bikisa ndeko na ngai.
Na Nkombo na Yesu, bikisa ndeko na ngai.

199 Tika kozanga kondima na yo sikawa, leka, zua Kondima
Ebongi Be.

Na Nkombo na Yesu, zua yango. Tika ete ékokisama.
Na Nkombo na Yesu, kokisa yango, Nkolo.
Na Nkombo na Yesu, kokisa yango, Nkolo.
Na Nkombo na Yesu, bikisa ndeko na ngai ya mwasi.
Na Nkombo na Yesu, bikisa ndeko na ngai ya mwasi.
Na Nkombo na Yesu, bikisa ndeko na ngai ya mwasi.
Na Nkombo na Yesu, bikisa ndeko na ngai ya mwasi, Nkolo.
Na Nkombo na Yesu, bikisa ndeko na ngai ya mwasi!…?…
Na Nkombo na Yesu, bikisa ye.
Na Nkombo na Yesu, bikisa ndeko na ngai ya mwasi.

200 Nzambe ápambola yo, ndeko. Na Nkombo na Yesu, bikisa
Ndeko Cox, Nkolo. Nkembo na Nzambe!

Na Nkombo na Yesu, bikisa ndeko na ngai ya mwasi.
Na Nkombo na Yesu, bikisa ndeko na ngai ya mwasi.
Na Nkombo na Yesu, bikisa ndeko na ngai ya mwasi.
Na Nkombo na Yesu, bikisa ndeko na ngai ya mwasi.
Na Nkombo na Yesu, bikisa ndeko na ngai.
Na Nkombo na Yesu, bikisa ndeko na ngai ya mwasi.
Na Nkombo na Yesu, bikisa ndeko na ngai ya mwasi.
Na Nkombo na Yesu, bikisa ndeko na ngai ya mwasi.

201 Sikawa, bóbosana te, nazali kotia kondima na ngai mobimba
mpenza, na yango, na ntina.

Na Nkombo na Yesu, bikisa mwana mwasi oyo.
Na Nkombo na Yesu, bikisa ndeko mwasi oyo.

202 E Nzambe, natieli bebe oyo maboko. Na bongo, ábika, na
Nkombo na Yesu. Amen.

Na Nkombo na Yesu, bikisa mwana mwasi oyo.

Na Nkombo na Yesu, bikisa ndeko na ngai.
Na Nkombo na Yesu, bikisa ndeko na ngai oyo.

203 Mwana mwasi yango? Simba bango na maboko na yo. Na
Nkombo na Yesu Klisto, bikisa bango, Nkolo, mpo na nkembo
na Yo.

Na Nkombo na Yesu, bikisa ndeko na biso ya mwasi.
Na Nkombo na Yesu, bikisa ndeko na biso ya mwasi.
Na Nkombo na Yesu, bikisa ndeko na ngai ya mwasi.
Na Nkombo na Yesu, bikisa ndeko na ngai ya mwasi.
Na Nkombo na Yesu, bikisa ndeko na ngai.
Na Nkombo na Yesu, bikisa ndeko na ngai ya mwasi.
Na Nkombo na Yesu, bikisa ndeko na ngai ya mwasi.
Yesu, bikisa leki na ngai.
Na Nkombo na Yesu, bikisa ndeko na ngai ya mwasi.
Na Nkombo na Yesu, bikisa ndeko na ngai ya mwasi.

204 Na Nkombo na Yesu Klisto, nasengi lobiko na nzoto ya
mwasi oyo.

Na Nkombo na Yesu, bikisa ndeko na ngai ya mwasi, Nkolo.
Na Nkombo na Yesu, bikisa leki na ngai.
Na Nkombo na Yesu, bikisa ndeko na ngai ya mwasi.
Na Nkombo na Yesu Klisto, bikisa ndeko na ngai ya mwasi.
Na Nkombo na Yesu, bikisa ndeko na ngai ya mwasi.

205 Na nkombo ya YesuKlisto, bikisa ndeko na ngai, mwana oyo.
Na Nkombo na Yesu, bíkisa bango, Nkolo.
Na Nkombo na Yesu, bikisa ndeko na ngai.
Na Nkombo na Yesu, bikisa ndeko na ngai.
Na Nkombo na Yesu, bikisa ndeko na ngai.
Na Nkombo na Yesu, bikisa ndeko na ngai.
Na Nkombo na Yesu, bikisa ndeko na ngai ya mwasi.
Na Nkombo na Yesu, bikisa ndeko na ngai ya mwasi.
Na Nkombo na Yesu, bikisa ndeko na ngai.
Bikisa ndeko na ngai ya mwasi, na Nkombo na Yesu.
Bikisa ndeko na ngai, na Nkombo na Yesu.
Bikisa ndeko na ngai ya mwasi, na Nkombo na Yesu.
Bikisa ndeko na ngai ya mwasi, na Nkombo na Yesu.
Bikisa ndeko na ngai ya mwasi, na Nkombo na Yesu Klisto.
Bikisa ndeko na ngai ya mwasi.

206 Bikisa ndeko na ngai ya mwasi. Pambola bango, Nkolo, mpo
na…?…na Nkombo na Yesu.

Na Nkombo na Yesu, bikisa ndeko na ngai ya mwasi.
Na Nkombo na Yesu, bikisa ndeko na ngai.
Na Nkombo na Yesu, bikisa ndeko na ngai, Nkolo.
Na Nkombo na Yesu Klisto, bikisa ndeko na ngai ya mwasi,

Nkolo.
Na Nkombo na Yesu, kokisa bosenga na ye.
Na Nkombo na Yesu, bikisa ndeko na ngai.

207 Tika kozanga kondima na yo. Yaka, wana ozali kondima
sikawa, Nzambe akokokisa yango. Yaka, na kondimáká yango,
mpe Nzambe akokokisa yango. Ngai nandimi yango, nazali
kosalela kondima na ngai nyonso mpenza. “Bakotiela babeli
maboko; bakobika.”

Na Nkombo na Yesu, bikisa ndeko na ngai.
Na Nkombo na Yesu Klisto, kobikisa ndeko na ngai ya

mwasi.
208 Omoni yango ndenge nini, Ndeko Neville? Ndeko Dauch,
elembo ya ngolu ya Nzambe! Mobali oyo nde asengelaki kokufa,
eleki mpóso moko to mibale.
209 NaNkombo na YesuKlisto, Nzambe, na ntembe te, Olingi ye,
Tata, mpo Osaleli ye makambo ya minene. Natieli ye mabɔkɔ, na
Nkombo na Yesu Klisto.
210 Nkolo Nzambe, natieli mwasi na ye ya motuya maboko, na
Nkombo na Yesu Klisto, mpo na lobiko ya nzoto na ye. Amen.

Basili?
211 Sikawa, tógumba mitó sikawa.

Monganga Monene azali pembeni sikawa,
Yesu mokaboli na mawa.
Soki Alobi, mitema oyo etutami elendisamaka,
Oh, bóyoka Mongongo na Yesu.
Eyembeli oyo eleki kitoko na loyembo ya
seláfa,

Nkombo oyo eleki kitoko na lolemo ya moto,
Loyembo oyo eleki ba-nzembo nyonso na
kitoko,

Yesu, Yesu mopambolami.
212 Boyebi oyo nauti kosala na bino? Bobengaka ngai mokengeli
na bino, mpe bolobaka malamu, mpo nazali yango. Soki ngai
mokengeli na bino natalisami polele na Yesu Klisto, ete nasalaka
mosala na Ye, na bongo bóndima maloba na ngai, ndenge nasali
mosala ya kondima oyo, ndenge natieli bino maboko, nakweisi
maladi ná bampasi oyo ezalaki kotungisa bino, bóndima yango,
bokozua oyo bouti kosenga, ézala eloko nini, mpamba te nyonso
ekoki kosalema mpo na baoyo bandimi. “Mpe ntango ozali
kobondela, ndimá ete ozui oyo osengi.” Mpe nandimi mpenza

ete nazui yango, mpe na motema na ngai, nandimi ete moko na
moko na bino abikisami, nandimi yango, ete ekokisami. Nandimi
yango, nandimi yango na oyo nyonso ezali kati na ngai. Lisusu,
ná maboko na ngai likoló na miswále oyo ezali awa, nazalaki
kolandela yango malamu mpenza, nandimi ete ekobota mpenza
mbuma na oyo bato basengi. Na—nandimi yango.
213 Likambo oyo ekoti na kati ya Pull oyo ya Misato! Na—
nandimi yango. Sikawa nalingi kotuna bino motuna moko ya
sembo, bino baoyo boleki na molongo ya mabondeli. Bokoki
kondima mpenza mpe bokómi komiyoka ete likambo moko esili
kosalema na kati na bino uta totielaki bino maboko? Tómbola
loboko!…?…Yango wana. Yango nde oyo tozalaki kozela.
Sikawa, oyo ezali te…Oyo ezali bobele ebandeli ya bofúluki
sikawa. Bomoni? Euti bobele kobanda ko…Nasali yango na
ntina. Nasali yango na ntina. Nazali kobongisa likambo moko,
bomoni, ezali kozua nguya ya kondima oyo mpe kozónga mpo
na kobanda mpe kokóta, bomoni, mpo na komatisa kondima,
tóloba, na mosánda moko oyo botikálá komóná yango ndenge
wana te liboso. Kondimamoko boye te, kasi Kondima Ebongi Be,
kotonga yango na kati awa. Mpe bokomona Nzambe oyo abongi
be, námotemamobongi be, kokokisa elaka ebongi be, na nzela na
Liloba na Ye Ebongi Be, oyo epelaka makasi koleka mopanga ya
míno mibale mpe Esosolaka makanisi ya motema. Nini? Tobandi
sikawa kokóma na kobonga be, mpo bato basengeli kokóma na
esika oyo mpo na Konétolama. Yango nde ezali kozelisa yango
sikawa, ezali kozela ete Lingomba ékóma na Kondima Ebongi
Be wana mpo na Konétolama, tozali kozela yango. Elingi koloba
ete nasengeli kotika makambo mingi, elingi koloba ete bosengeli
kotika makambo mingi, Kasi elongo, tokolónga na ngolu ya
Nzambe. Amen.

Monganga monene azali pembeni sikawa,
Mokaboli na mawa…

214 Nkolo Yesu, pámbola ndeko na ngai molingami. Tika ete
Molimo Mosanto na Yo ésala ete mokengeli oyo ázala ntango
nyonso malamu, batela ye na nzoto kolongono ná makasi, na
mosala oyo Obengelaki ye. Na Nkombo na Yesu. Nasengi yango,
Nkolo. Nalingaka ye. Tosengi yango. Toyebi ete ezali malamu.
Tondimi yango sikawa.

Loyembo oyo eleki banzembo nyonso na
kitoko,

O Yesu, Yesu mopambolami.
215 Bolingi Ye, boye te? Bókanisa naino: awa, sika-sikawa, Asili
kobanda mosala moko na kati ya nzoto na yo, ya kobikisa
yo, mpo Alakaki ete ekokokisama. Sikawa, bomoni, bosósoli
malamu eloko oyo nazalaki koloba na mpokwa oyo? Bosósoli
lisese yango? Bomoni: “Soki olobi na ngomba oyo,” bomoni,
kotia ntembe te, kotia ntembe te, kasi ndimá oyo outi koloba.

Sikawa landela yango, liboso miníti mitano ékoka, maboko
nyonso etómbwamaki mpo na koloba ete mosala moko esilaki
kobanda kati na bango sika-sikawa. Oh, la la! Tala Ye wana.
Yango mpenza! Ezali nini? Bozàli ya Monganga monene.
216 Oh, tótombola maboko epái ya Nzambe mpe tóyemba yango
lisusu.

Monganga monene aazali pembeni sikawa,
Yesu mokaboli na mawa;
Soki Alobi, mitema oyo etutami elendisamaka,
Oh, bóyoka Mongongo na Yesu.
Eyembeli oyo eleki kitoko na loyembo ya
seláfa,

Nkombo oyo eleki kitoko na lolemo ya moto,
Loyembo oyo eleki banzembo nyonso na
kitoko,

O Yesu, Yesu mopambolami.
217 Tófanda kimia mwa moke. Tókumbamela Ye na motema.
Bókanisa naino: Nzambe, Azali awa. Azali awa. Nani? Nani
amitalisaki Ye moko lokola Liloba? “Na ebandeli Liloba azalaki,
mpe Liloba azalaki elongo na Nzambe, mpe Liloba azalaki
Nzambe. Mpe Liloba akómaki mosuni mpe afandaki katikati
na biso, ndenge moko lobi, lelo mpe libela. Liloba epelaka
makasi koleka mopanga ya míno mibale, Esósolaka makanisi
mpe mikano,” ntina oyo boyeli awa, ntina ya bozali na bino awa,
oyo bozali; etalisi polele ete Yesu Klisto azali Masiya, mpe lelo
Etalisi polele ete Azali Masiya moko yango, lobi, lelo mpe libela.
218 Monganga Monene, Oyo azali awa, Oyo alobaki: “Bilembo
oyo ekolanda baoyo bakondima. Soki batieli babeli maboko,
bakobika. Mpe soki olobi na ngomba oyo: ‘Longwa wana,’ mpe
otii ntembe te na motema na yo, kasi ondimi.” Soki Akoki kokela
bisende, oyo bazali na nzela atamoko te, to na elokomoko tempo
na kondima; kondima na ngai moko nde ekendeki mpe esalaki
yango, kondima na ngai na oyo Alendisaki ngai ete násenga.
Ye nde aléndisaki ngai ete násenga yango. Mpe nayambaki
elendiseli na Ye mpo na kotosa Liloba na Ye, nasengaki yango,
mpe emonanaki! Nzambe na Likoló ayebi ete ezali solo. Akoki
mpe te kobikisa babeli? Soki Akoki kotómbola ngai ndengewana
ná kondima, ata mpo na bato, ata bango bakoki komata kino
wana te. Soki bango bakoki kosala yango te, Akoki kosalela
kondima na ngai. Akoki kotómbola ngai kino na esikawana,mpe
nazomata mpo na bino. Nazondima mpo na bino. Nazoloba mpo
na bino.
219 Nazali ndeko na bino, lokola ndeko na bino, molobeli na
bino, kosaláká makasi nyonso mpenza mpo nákoba kotalisa bino
liboso na Nzambe. Mpe natelemi awa liboso na Ngwende ya
Mpembe sika-sikawa, mpe nazali kopika…kotalisa mosapi na
mbeka ya makila oyo ezali kuna, mpe nazali koloba na Nkombo

na Ye, ete ekokisami. Esengeli kosalema, mpe esengeli kosalema.
Boyebi ete esili kosalema. Nayebi ete esalemi, bino mpe boyebi
ete esalemi, mpe ezali bongo. Ezali solo. Amen.

Loyembo oyo eleki ba-nzembo nyonso na
kitoko,

O Yesu, Yesu mopambolami.

Eyembeli oyo eleki kitoko na loyembo ya
seláfa,

Nkombo oyo eleki kitoko na lolemo ya moto,
Loyembo oyo eleki ba-nzembo nyonso na
kitoko,

O Yesu, Yesu mopambolami.
220 Mpe milimo mabe etosaki biso na Nkombo na Yo, Nkombo
oyo eleki kitoko na lolemo ya moto. Milimo mabe…Yango—
Yango nde esékwisaka bakufi, Yango nde ebikisaka babeli,
Yango nde epetolaka bato na maladi ya mbala, Yango nde
ebenganaka milimo mabe, Yango nde ekómisaka bato Baklisto.
Nkombo mosusu ezali te na nse ya Moi. Nazali na bomoi
kati na Yango, nabatisami kati na Yango, nandimeli Yango,
nakumbamelaka kati na Yango. Oh, tika ete nákóma eteni na
Yango. Tika ete nábungisa bongai mei; mpe námona yango kati
na Yo, Nkolo, na Nkombo oyo babengi Yesu Klisto, Masiya oyo
apakolami, mpo nákoka kopasola nzela na kati ya potopoto ya
kozanga kondima, mpo kotalisa kitoko ya Yesu Klisto: ndenge
moko lobi, lelo mpe libela.
221 Nzambe ápambola bino sikawa. Ntango bokoya lisusu awa
mokolo ya Lomingo, bópesa matatoli ya ndenge bobiki ná
oyo esalemi na mpóso oyo. Bólandela yango mpo bómona oyo
ekosalema. Esili! “Oyebi yango ndenge nini?”
222 Ye nde ayebisaki ngai ete “náloba yango”, mpe nalobi yango.
Yango mpenza. Yango mpenza. Esili. Nandimi yango. Sikawa,
mokengeli, Ndeko Neville.
223 Bózelamwamoke. [Ndekomoko alobi minoko na sika, ndeko
mosusu alimboli—Mok.]
224 Nkombo na Nkolo épambolama. Tótombola maboko mpe
tósambela Ye mwa moke.
225 Totondi Yo, Nkolo. Totondi Yo, Nkolo. Matondi, Tata.
Matondi, Tata.
226 Lokola mondimi, bomoni molai ya nsango oyo euti
kolobama; mpe rythme oyo yango elobami na yango, mpe
bómoni ndimbola mpe epesami ndenge moko? Yango mpenza.
Bótala malamu ndenge ezalaki, elóngóbani mpenza ná Liteya;
mpe kotatoláká ete likambo yango ezalaki Solo, ete Asilaki
kosala oyo Alakaki bino ete Alingaki kosala. Bótala malamu
ndenge epesami, mpe bótala malamu ndenge oyo elimbolami.

Bótala malamu ntango boni ye alobaki, mpe bótala malamu
maloba boni ye alobaki, bomoni, ndenge moko mpenza.

Nkolo ápambola bino, kino ntango nakomona bino lisusu.
Amen. 

